
Warta Administratie.

! Berb.aremj ‘"dengen pengharepan sebesar - besarnja
atas sokongan p_erhbatia rata - rata, kita membrita bahoea
" moelai sedari brapa hari berselang, kita soeda atoer
~ kirim penaglan deagen postkwitantie, pada adresnja
" njonja, toeani dan nona, langganan kita, jang ada poenj
~ penoenggakan oewang abonnement sampe pada kw
taal ka 1 taon 1936 (pengabisannja boelan Maart).

Moedah - moedahan, setrimanja itoe penagian da
" post, soeka apalah kiranja, langganan sigra meloenasken
* agar tiada membikin kita sampe menanggoeng lebi ba
" njak roegi dengen kombalinja kwitantie jang tiada terbajar:
_ Lagi sekali kita moehoen dengen hormat tapi sanget,
terkaboel hendaknja ini pengharepan, boeat mana terlebi
. doeloe trima kasi banjak.

Sebaliknja bila ini penagian ditolak oleh langganan
zonder alesan atawa ketrangan jang memoeasken, kita
tentoe terpaksa selandjoetnja stop pengiriman boekoe?.

Lantaran beroelang-oelang ditagi, sampe sekarang
masi sadja belon soeka membajar marika poenja pe-
noenggakan oewang abonnement, maka toean - toean
jang namanja tertjatet di bawah ini, selaennja kita soeda
stop pengiriman boekoe-boekoe, djoega diperingetin ake
selekasnja soeka memberesken toenggakann;a sebelon
kita terpaksa goenaken sikep lebi keras jangtiada enak

Sekalian - Liauw-lo (laskar * btan(},\a_];).»‘-‘ito
. koetika setelah mendenger ini sbeara; me
poen sigra balikin dirinja, berame-rame sam-
" perin poela itoe djoli dan mengawasin betoel
k2 bagian dalem; bener djoega jang di sitoe
tiada lagi ada tertampak batoe goenoeng,
hanja terganti dengen seorang pertapaan jang
berpakean djoeba koening.

Dengen zonder banjak bitjara, Soen .Pin
soeda lantas diseret keloear dari dalem djoli
setjara paksa oleh marika.

,Hal” kata iaorang dengen soeara berba-
reng, .njata sekali ini Todjin ada mempoe-
njai ilmoe melaekat boeat mempermaenken
orang banjak, maka ada baek sekali ditang-
kep djoega boeat dihadepin pada.Taij Ong!”

Seabisnja berkata begitoe, marika lantas
menggiring pada Soen Pin bersama si toe-
kang djoli, djalan tjepet menoedjoe ka atas
- goenoeng dan langsoeng masoek ka dalem
pasanggrahannja, menoenggoe di roeangan

. thia besar.

~  Tiada antara lama, di sitoe ada keliatan
keloear doea orang Taij Ong, jang begitoe
- speda berdoedoek pada kedoedoekan masing-
masing, sedeng Lizuw-lo poen telah bawa

.Hel Akoe toch ada di sini. éapa ;iyaoe-
-orang moesti djadi begitoe rik ‘ef?«‘ > o

mengadep Soen Pin bersama si toekang djoli,
sigra djoega kedengeran marika menanja de-
ngen soeara keren :

»Hel Ini satoe Todjin telah dateng dari
manpa ? ¢ . ]

»Akoe ini,"* djawab Soen Pin dengen la-
koe anteng, ,jalah ada goenoeng Hoen Bong
San goa Tjoei Liam Tong, dewa Kwi Kok
Sian Soe ampoenja moerid jang bernama
Soen Pin. Baroesan sadja dateng dari kota
Ek Liang Shia dengen maksoed hendak me-
ngoendjoengin negri Tje.*

Baroe sadja mendenger ini pen}aoeCan,
kedoea radja brandal itce boeroe - boerce
berbangkit dan keloear dari tempat doe-
doeknja dan langsoeng djatoken diri ber-
loetoet di hadepan Scen Pin, seraja kacan;a'

»Och, sekean lama soeda mendenger itoe
nama jang begitoe termasoehoer, mirip soe-
ara goentoer menemboesin koeping, tetapi:
ini hari kendati telah berhadepan masi sadja
tiada bisa mengenalin, sesoenggoenja boleh
dibilang kitaorang biarpoen mempoenjai ma-!
ta, toch sama seperti tiada poenja minjak,
hingga tiada dapet kenalken orang berilmoe
tinggl, ketjiwa amat dan biarlah diharep Soe
Hoe ampoenja maaf.” ;

~Aken tetapi,” bales menjaocet Soen Pin, = -

.sebzliknja akoe djoega sama sekali belon
merasa perna berdjoempa moeka, hingga be-
Ion tace Dji-wie ini ampoenja nama jang
germoelia ?7*

»Kitaorang berdoea ada bernama Gouw
K2ij dan Ma Seng,” saoetnja kedoea radja
penjamoen jtoe, ,sebetoelnja kita berdoea
adalah bekas pahlawannja Gwi Ong dan
perna pangkoe djabatan Taij To Tji Hwi.
Oleh sebab itoe tempo Gwi Ong melaenken
hanja pertjaja sadja barang ‘sesoeatoe omo-
ngannja Bang Koan, sampe kedjadian lanta-
rzn soeatoe perkara ketjil jangtiada disenga-
dja, kita berdoea perna mendapet hoekoe-
man rangket limapoeloe rotan, berbareng
poen diloetjoetin djoega dari seantero pang-
kat kebesaran. Maka kemoedian, boekan
sadja kerna merasa panasaran dalem hati,
t2pi djoega sebab tiada mempoenjai tempat
boeat toentoet pengidoepan, kitaorang ke-
paksa sampe mengambil tempat di ini goe-
noeng Tjoa Pan San sebagi kawanan pe-
niamoen.‘ - )

Woaktoe ini doea kepala brandal soeda
menoetoetken abis asal-oesoelnja, itoe se-
kalian Liauw-lo keliatan telah bawa menga-
gep lagi The Tjian dan The Tjhit sembari
- merapportken, katanja :

»Ini doea orang toekang djoli jang telah
ditangkep, moechoenlah djoega Taij Ong
ampoenja poetcesan !’

Sebelonnja Gouw Kaij dan Ma Seng
sempet memboeka soeara, lebi doeloe ke-
liatan Soen Pin dengen bersenjoem soeda
membilang pada kedoea radja penjamoean |
itoe, katanja :

»Ja, ini doea orang adalsh boedjang roe-

mahan dari gedongnja Sin Siang, The An
Peng. Kemaren ‘malem, akoe ada menocem-' .
pang menginep dalem gedongnja, sedeng-
tadi pagi sewaktoe hendak brangkat, atas
manis-boedinja toean roema, telah prenta
marika berdoea menggotong akoe dengen
djoli boeat diantar sampe ka bilangan dja-
djahan Tje Kok. Siapa kira diaorang ber-
balik ada mengandoeng niatan kedjis hen-
dak membikin tjilaka padakoe dengen dja-
lan mengantarin akoe kombali ka Ek Liang
Shia boeat diserahken pada Bang Koan;
tetapi biarpoen begitoe, baroesan akoe toch
merasa soeda tjoekoep mempermaeﬁken ma-
rika sebagi hadjaran. Dari itoe akeoe minta,
" biarlah Dji-wie tiada, menjoesahken lagi pa-
danja, sertd boleh kasi bebas dan merdika-
ken marika poelang. soepaja- tiada sampe
difarep-harepin oleh *nad]xkann;a

Gouw Kaij dan Ma Seng menoeroet sa-
diz2 orang poenja kemaoean, maka The Tjian
dan The Tjhit sekoetika itoe djozga lantas
dikasi lepas toeroen goenoeng boeat poe-
fang kombali ka tempatnja.

Sesoeda itoe, kedoea Taij Ong ini sigra
djoega mengeloearken prenta aken orang
selekasnja menjediaken medja perdjamoean,
ocentoek menghormatin tetamoe agoeng jang
baroe dateng.

Koetika orang telah doedoek mengadepin
medja perhidangan, serta minoem soeda be-
brapa djalan, tiba-tiba dengen lakoe hormat,
Gouw Kaij dan Ma Seng kedengeran ada
membilang katanja: ,

.Dijikaloe Soe Hoe tiada menampik serta
tiada keberatan, kita berdoea dengen se-
djoedjoernja dan segenapnja hati, kepingin
sekali boeat bisa mengikoet sama - sama ka
negri Tje. Tetapi entah begimana pikiran
Sce Hoe ?”

.Memang sekali boeat pergi bersama:sama
tiada ada halangannja, djoega tiada menda-
tengken keberatan bagi akoe,” demikian
sacetnja Soen Pin, ,malah boleh dibilang
ada baek sekali, Aken tetapi, samentara kita
belon bisa mengenalin hati dan boedi-pe-
kertinja Tje Ong, biarlah kaoe berdoea bo-

leh bersabar doeloe dan berdiam teroes di
sini, toenggoe sadja akoe sendiri jang pergi
ka sana _boéat tjoba mentjari taoce, ép_a be-
toel Tje Ong ada poenja batin setoelaesnja
tentang "menghargai serta memperindahin
orang-orang pande; sedeng kemoedian be-
gitoe seeda mendapet kepastian bener, ‘sigra
djoega itoe tempo akoe boleh lantas ma-
djoeken dan andjoerin Diji- wie pada bagin-
da, sampe kitaorang bisa bersama-sama men-
djabat perkerdjaan negri dalem satoe kraton.
Begimana Dji-wie pikir ?"

»Ja,”" achirnja djawab kedoea orang itoe

dengen girang dap soeara ampir berbareng-.

an, ,sesoenggoenja Soe: Hoe ampoenja pi-
kiran ada betoel dan djitoe sekali, sedeng
kita berdoea pasti tiada aken bisa pikir
sampe begitoe djace.”

Begitoelah orang teroes makan - minoem
dengen goembira sekali, atawa koetika se-
soedanja tjoekoep poeas, atas permintaan
beroelang - oelang dari Soen Pin, baroelah
Gouw Kaij bersama Ma Seng dan sckean
pengiringnja, mengantarin Soen Pin toeroen
goenoeng, di mana kemoedian, dengen se-
dikit pengrasain tiada tega, satoe sama laen
laloe mengambil slamet berpisa. Samentara
kedoea Taij Ong balik kombali ka atas goe-

moeng, adalah Soen Pin sendirian melan-
dicetken perdjalanannja, jang apabila soeda
menempoeh seperdjalanan djacenja, sampe-
125 ia di itoe djembatan Sin Liang Kio.

Bener sekali sebegimana didjandji, Pok
Siang lebi siang tertampak ada menoenggoe
di atas djembatan; siapa begitoe meliat dari
diacean Soen Pin lagi mendatengin, sigra
dicega boeroe - boeroe ia toeroen dari gro-
b2k thee dan menjamboet pada Soen Pin
2ken kemoedian bersama - sama doedoek
poela diitoe grobak, langsoeng meneroesken
perdjalanannja madjoe ka depan.

Di dalem grobak itoe, Soen Pin kede-
ngeran ada membilang pada Pok Siang,
katanja :

.Ja, Taij Djin, akoepoenja kedatengan ini
ooleh dibilang ada dengen tangan kosong,
Selon membekel barang sedikitpoen djasa
atawa kebaekan goena negri Tje, membikin
kedoedoekan akoe di sini belon tegoe, ka-
loe sadja nanti ada moentjoel sekean mantri
Zomna jang sirik hati, tjoba madjoeken fite-
s=zhan di hadepan baginda maoepoen asoetan
soepaja dirikce dxasmgken, maka tiadalah
Serbalik membikin ketjiwa Taij Djin' ampoe-
mj2 ketjapean serta boedi ketjintadn “jang
=2h teroendjoek sekarang Ini. Dari itoe,

akoe pikir bila sampe dalem kota Lin Koe,
ada lebi baek paling doeloe Taij Djin ich-
tiarken soeatoe tempat dari orang - orang
jang soeda kenjataan kedjoedjoerannja ter-
hadep perindahan dsn penghargaan orang-
orang pande, oentoek akoe boleh berdiam
boeat satnentara waktoe, toenggoe nanti be-
gitoe lekas akoe telah bisa mendiriken se-
matjem pahala goena rajat dan negri di sini,
baroelah akoe boleh madjoe mengadep ka
bawah deeli bzginda dan perkenalken diri
di moeka orang banjak.” >

»Och,” kata Pok Siang sembari menghi-
boerin, ,,inilah Sianseng boleh tracesa ber-
koeatir soeatoe apa. Dalesmn negrikoe, ada
terdapet satce radja moeda, Lo Ong, ber-
nama Tian Kie, jalah ada salah satoe soe-
dara mceda dari baginda Tje Ong sendiri.
Lo Ong ada terkenal betoel boeat diapoenja
tjara menghormat serta mengindzhin orang-
orang pande, biarlah akoe nanti mengantarin
Sianseng boeat berdiam sedikit waktoe da-
lem gedongnja. Tentce semcea ceroesan
b‘eres.“

,,Kaloe bener boleh diharep kedjadian
begitoe, soenggoe akce haroes bersoekoer
tiada abisnja,*-kata Soen Pin kemoedian.

Samentara itoe, sang grobak pelahan-pe-

L4

zhan telah madjoe masoek ka dalem kota
Lin Koe Shia; di mana, kedoeanfa laloe
sama-sama toeroen dari grobak dan langsoceng
menocedjoe ka gedongnja Lo Ong.

Apabila sampe, Soen Pin diminta tinggal
mencenggoe di depan pintoe, sedeng Pok
‘Siang sendiri lebi doeloe masoek bertemoe
Tian Kie, menoetoerken maksoed apa jang
:e;kandoeng dalem hatinja Seen Pin.

Begitoe soceda mendenger orang poenja
penoetoeran, zonder berajalan lagi Lo Ong
sigra prenta oendang masoek pada Soen
Pin dan Pok Siang pcen tjepet balik keloear
Soeat silahken Soen Pin berdjalan masoek
ka dalem. ;

Waktoe soeda berhadepan, Soen Pin ada
mendjalanken oepatjara peradatan berdjoem-
pa menoceroet sebegimana antara satoe man-
i terhadep radja djoedjoengannja.

.0, ja," membilang Lo Ong kemoedian
dengen pengrasaan amat bergoembira, ,se-
kean lama telah mengharep-harep serta me-
ngenangken Sianseng ampoenja nama jang
terbesar, baroe: Ini  hari bisa berdjoempa
- moeka, itoelah soenggoe membikin hati dja-
di bersoekoer boekan alang-kepalang.*
~ .Sebaliknja djoega,” membales Seoen  Pin
" dengen merendah, ,hari ini bisa djoempa-

ken Tian He, seolah-olah membikin keingi-
nan serta pengharepan seoemoer idoep, ra-
sanja telah kesampean; apalagi bila sampe
dikasi tempat boeat memondok, boleh di-
bilang rasa soekoer dan berocentoeng sampe
~ di poentjaknja,’

Lo Ong menjamboet orang poenja pe-
ngoetaraan dengen bersoekatjita amat, sem-
bari lantas mengeloearken titah aken orang
selekasnja. mengatoer bersi itoe satoe bidang
kamar toelis jang pernanja di bagian iringan
seblah kanan, oentoek disediaken boeat tem-
pat kediamannja Soen Sianseng.

Secen Pin tracerceng mengatoerken trima

kasi beroelang-oelang boeat itoe  boedl-ke-
baekan. Samentara Pok Siang tiada lama
kemoedian poen telah berpamitan pada Lo
Ong dan Soen Pin, boeat terces masoek
mengadep baginda dalem kraton.

Apabila itoe oepatjara berdjoempa soeda
berdjalan beres, Tje Ong lebi doeloe mena-
nja seraja sabdanja :

»Ja, Keng sekarang telah balik poelang,
tetapi prihal Soen Pin apakah berhasil di-
tjolong bawa kemari?**

»Sin menerima titah brangkat masoek ka
negri Gwi, bermoela memang berhasil bisa
membawa keloear Soen Pin dari pintoe kota

——m"')™

dengen dioempetin dalem grobak thee,*
demikianlah cedjarnja Pok Siang, ,,aken te-
tapi, koetika soeda berada di loear kota,
Soen Pin jang berkoeatir Bang Koan bakal
melakoeken pengoeberan sengit, maka laloe
toeroen lagi dari grobak dan langsoeng ber-
pisaan djalan dengen Sin, dengen perdjan-
djian nanti hendak adaken pertemoean
di djembatan Sin Liang Kio, maka djoega
Sin kepaksa brangkat teroes dan dateng
menoenggoe di djembatan sampe sekean
waktoe lamanja, tapi sampe sekarang belon
djoega kedapetan diapoenja kedatengan, ata-
wakah boleh djadi jang diaitoe soeda njasar
ka laen negri, tiada djadi dateng berhamba
ka ini negri. Tetapi, sewaktoe: Soen Pin
hendak berpisain djalan dengen Sin, dia poen
perna oetjapken sepata sairan terhadep Sin,
jang artinja Sin inget betoel, jalah:

- ,Gilang-goemilang sang ambekan dari ke-
o gagean,
Terang-menderang sang batin berbakti dan
bersetiaan.

Soeda menerima Tje Tjoe poenja kebaekan
dan keberboedian,

Ada koetikanja tentoe terbales dengen se-
gala kesoenggoean.*

»Ja, Sin pertjaja orang sematjem Soen Pin
itoe, soeda pasti boekan ada itoe orang jang
bisa memblakangin prikebedjikan atawa me-
loepaken boedi-kebaekan. Laginja dia tentoe
tiada aken gampang maoe melanggar per-
djandjian atawa tiada memegang betoel ba-
rang sesoeatoe oetjapan jang telah dike-
loearken, hingga kita boleh harep, tiada
lama poela dia tentoe soeda dateng me-
ngoendjoengin kemari ‘!

Tatkala Tje Ong mendenger ini rapportan,
boeat sesaat ia tinggal terpekoer, sedeng
tempo baginda roepanja hendak boeka moe-
loet boeat dengerken soearanja, sekoenjoeng-
koenjoeng sait mana, pembesar Oei Boen
Khoa keliatan lagi masoek mengadep, sem-
bari dengen lakoe seperti orang kesoesoe,
ja merapportken oedjarnja :

~Negri Tihouw ada mengirim ocetoesan
dateng mempersembahken ikan - ikan lacet
kemari dan sekarang lagi menoenggoe di
lcear pintoe Tiauw Boen, tiada brani sem-
barangan masoek sebelon menerima  pang-
gilan.*

Tje Ong lantas sadja keloearken firman
boeat silahken sang oetoesan 'masoek me-
ngadep.

Sebentar lagi, itoe cetoesan dari negri

Tihouw keliatan sceda  berada di dalem
kraton, atawa sescedanja mendjalanken oe-
patjara berdjoempa sebegimana lajiknia, lantas
ia merapportken, oedjarnja :

»Sin menerima Tjhouw Ong ampoenia
titah, sengadja dateng kemari mempersem-
bahken ikan lacet !’ :

~Sama sekall brapa banjak ikannfa 7 me-
nanja Tje Ong.

.Ikan hanja tjoema doea ekor,”’ saoetnja
sang oetoesan dari Tjhouw Kok, ,tetapi ini
doea ekor ada sanget berlaenan dengen
ikan biasa. Di negri kita sendiri, tiada se-
orang djoea jang bisa kenalken baek warna
maoepoen pamanja ikan terseboet, makanja
Ngo Ong sengadja oetoes Sin' dateng ke-
mari boeat persembahken ka hadepan Taij
Org. soepaja bisa dipertcendjoceken kapada
seantero mantri-mantri baek civiel maoepoen
milicair di sint, djikaloe antaranja bila ada
jang kenal dan menjeboetken dengen betoel
nzamanja ini ikan, Ngo Ong ridlah hatl aken
selandjoetnja- mengirim oepeti saben tacn
kemari, begitoe djoega setiap tacn tiada loepa
mengirim mantri tesar dateng mengadep
kemari boeat hatoerken slamet sebagl wakil-
nia Ngo Ong sendiri. Sebaliknja kaloe djoe-
ga antara semcea mantri di sini tiada ada

sajoe jang bisa mengenalin, Ngo Ong ingin
sekali Teij Ong di sini jang berbalik wadijib
mempersembzhken soerat pernjataan mena-
loek terthadep negri Tjhouw.* ,

+Mana itoe ikan?” menanja Tje Ong de-
ngen roman tiada seneng, ,ambillah bawa
kemari boeat Kho meliat.”

Sang cetoesan dari Tjhouw Kok lantas
keloear kombali dari dalem kraton, samperin
ka tempat di mana japoenja pengikoet - pe-
ngikoet ada lagi menoenggoe, seraja prenta
doea orang antaranja boleh ikoet ia masoek
ka dalem dengen menggoteng satoe goetji
aer jang besar, langsoeng letakin di hade-

pan medjanja Tje Ong boeat dipersaksiken. .
Baginda poen sigra hampirin deket ka

itoe goetji sembari mengawasin isinja dengen
amat teliti. Kiranja ikan jang terdapet di-

sitoe pandjangnja tjoema kira - kira satoe £

Tijhiok lebi, koelitnja sepetti. berwana. item,
moeloetnfa besar dan sisiknja kebanjakan
aloes-aloes. ‘

Koetika soeda memandeng sekoetika, Tje

Ong gojang-gojangin kepalanja sembari mem-

bilang : !

»Sesoenggoenja djoega Kho sama sekali *

belon perna menampak ini matjem ikan”
Begitoe djoega sekalian mantri-mantri jang

Q};




berada di sitoe, satoe - persatoe saling ber-
gantian soeda samperin sang goetji boeat
menjaksiken matjemnja itoe ikan, en toch
tada satoe djoega jang bisa mengenalin,
ketjoeali masing- masing pada toetoep rapet
moeloetnja dengen tinggal boengkem begi-
toe roepa.

Diikaloe semoea mantri soeda pada meliat
dengen rata, maskipoen dari aermoeka orang
soeda kentara tiada ada harepan, toch Tje
Ong achirnja kedengeran djoega telah me-
nanja :

. Tjlong Boen Boe jang ada di sini, apa-
k2h ada jang bisa kenalin namanja ini ikan?”

Dengen soeara ampir berbarengan, semoea
mantri - mantri itoe tjoema bisa dengerken
cetiapan : , Tiada kenall”’

Poetoes pengharepan, Tje Ong dengen
roepa amat masgoel, achirnja kepaksa ber-
szabda dengen elahan napas:

.Kaloe begitoe, pasti soeda tiada ada laen
dizlan poela daripada selekasnja memper-
sembzhken soerat pernjatadn menaloek ka
megri Tjhouw 7"

-Aken tetapi, Ngo Ong,” achirnja mem-
bilang lagi sekalian mantri besar, ,djangan-
2h Ngo Ong keboeroe bersceszh hati. Masi
ada Lo Ong jang kebanjakan tentoe bisa

kenalin ikan ini, oleh kerna Tian He Iebi
banjak kejakinan atas ~ berbagi - bagi kitab
koeno, hingga pengartian lebi loeas dan
pengliatan poen ada lebi djace daripada kita
sekalian, maka amat boleh dipertjaja tentoe
nanti bisa mengenalin baek.”

Mendenger begitoe, sorot moekanja Tje
Ong pelahaa-pelahan mendjadi terang poela
dan lantas mengeloearken firman oentoek
silahken Lo Ong selekasnja dateng berhadlir
dalem kraton.

QOrang jang diprenta, dengen tiada beraja-
lan lagi, sigra djoega meninggalken kraton
dan langsceng menocedjoe ka astananja Lo
Ong. :

Sebentar poela, Lo Ong poen keliatan
soeda dateng mengadep dalem kraton, se-
deng Tie Ong laloe menoetoerken satoe-
persatoe tentang halpja Tjhouw Cng mengi-
rim oetoesan dateng mengantarken doeaekor
ikan adjaib boeat minta dikenalken namanja,
sedeng tiada satoe mantri di sini jang sang-
goep memnerangken itoe nama. S

.Inilah sebabnja, maka Gie Tee dipanggil:
dateng boeat toeroet menjaksiken,” achirnja
bersabda baginda sebagi pencetoep dari pe-
noetoerannja, ,brangkali Gie Tee sendiri
nand bisa mengenalin.” ;

Tian Kie lantas djalan mengamperin ka
tempatnja di mana terletak itoe goetji aer,
boeka toetoepnja seraja mengawasin ka da-
lem dengen goenaken seanterc perhatiannja.
zonder bitjara dan zonder boeka soeara
sampe meliwatin kira-kira seprapat djam la-
manja, seolah:olah orang asik memoeter otak
goena petjaken soeatoe soeal . berat.

XI. :

Lo Ong doea kali mengenalin ikan Eh Hie.

Wan Tat satoe kali terdjercemoes dalem
piloebang djaringan.

Tatkala Lo Ong, Tien Kie, mengawasin
ikan dalem goetji dengen perhatian sanget
sampe sedjoeroes lamanja, samentarasekalian
mantri berikoet djoega Tje Ong mirip se-
bagi orang menahan napas, teroes-teroesan
tinggal mengawasin sesoeatoe pergerakannja
Tian Kie itoe.

»Ach,” katanja Lo Ong kemoedian sesoe-
da termenceng ‘sekcetika lama, ,betoel se-
kali ini matjem ikan ada amat adjaib, Sin
djoega belon perna menampak, serta tiada
bisa mengetahoei namanja.”

»Ja, kaloe Gie Tee soeda tiada bisa ke-
kalin, apa maoe dikata poela,” bersabda ba- .
ginda dengen roepa lesoe dan soeara ogah-
ogahan, ,soedalah, Gie Tee, boleh poelang
sadja.”’ '

Abis bersabda begitoe, baginda lancas
membri prenta pada pengiring - pengiringnja
boleh simpen baek ini satoe goetji di da-
lem astana, sedeng pada sang oetoesan dari
Tjhouw Kok dipesen boleh menoenggoe
sampe besok heri, centoek mencrima ba-

lesan kabar.

Kemoedian itoe persidangan  laloe ditoe-
toep, Tje Ong telah moendoer masoek da-
lem astana, begitoe djoega semoea mantri-
mantri pden pada boebaran dan balik poe-
lang ka gedongnja masing-mesing.

Adapoen ‘Lo ‘Ong setelah kombali ka
astananja sendiri, Soen Pin soeda keloear
menjamboet sembari tanja:

,Baroesan baginda memanggil Tian He
mengadep dikraton, sebenern;a ada oercesan
apakah ?”

»Oh, itcelah ada seroepa kedjadian jang
boleh dibilang loear biasa,” sacet Tian Kie
dengen sorot moeka goerem, ,negri Tjhouw
djoestroe ada mempersembahken doea ekor
ikan adjaib, jang ingin kitaorang di sini bisa
mengenalin serta menjeboetken namanja jang
terang. Djikaloe kitaorang bisa mengasi ke-
trangan memoeasken, Tjhouw Kok ridlah
saben taon mengirim wakil dateng menga-
dep kemari sebagi satoe negri taloekan, ber-
ikoet pengantaran oepeti semoestinja. Te-
tapi sebaliknja, bila kitaorang tiada dapet
kenalin itoe ikan, dia bakal paksa negri kita
moesti menghatoerken soerat pernjatadn me-
. naloek. Dan ternjata sesoeda’semoea mantri-
mantri tosroet menjaksiken, tiada satce poen

jang bisa bilang ikan apa adanja itoe, maka
' tadi baginda soeda panggil padakoe boeat
tjoba mengenalin, tapi akoe sendiri djoega
tiada bisa menerangken, oleh sebab sece-
moer idoep belon perna meliat ikan matjem
begitoe.*

»lkan itoe ada berwarna begimana dan
romannja kaja apa, serta ada brapa pan-
djang 7 tanja lagi Scen Pin.

»Pandjangnja melaenken sekira satoe Tjhiok,
koelitnja warna item seperti Rak,* menerang-
ken Tian Kie, ,samentara moeloetnja ada
loear biasa besarnja, tapi sisiknja ada aloes
sekali.** !

Apabila soeda mendapet ini -ketrangan,
Soen Pin djadi bersenjoem seraja  “berkata
poela : E

»Hal Itcelah boekan laen daripada se-
bangsa itkan jang namanja biasa diseboet
Eh Hie (Ikan Kasoet), sedeng asal keloearan-
nja melaenken di soengi Yok Tjoei Ho, di
laen tempat belon perna tertampak. Ikan
terseboet memang betoel  ada amat = gaib,
kerna dia tiada mempan djala, djoega tiada
bisa termakan pantjingan, makanja , sampe
sekarang belon perna bisa diketemoeken
orang atawa djarang sekzli bisa ' tertampak
di mata manoesia. Djikaloe maoe dapetken

£

L it

itoe ikan, tjoema ada tersedii satoe tjara jang
amat gampang. Orang melaenken boleh dateng
sadja ka itoe tepi soengi, goenaken fangan-
nja menepok tiga kali di moeka aer, berba-
‘reng memanggil-manggil djoega namanja
beroentoen sampe tiga kall dan sekedjapan
itoe, ikan tersebcet aken sigra melontjat
sendiri ka tepi daratan. Ja, Tian He, biarlzh
besok hari waktoe dateng ka kraton, Tian
He boleh menjeboetken namanja ikan itoe,
serta djoega dengen disaksiken oleh sang
cetoesan dari Tjhouw Kok, Tian He nanti
boleh menepok tiga kali di pinggir goetji,
sembzri memanggil bertoeroet-toeroet: tiga
kali dan itoe ikan dalem sekedjapan mata,
pasti soeda lontjat keloear dari dalem goetji.”

,Aken tetapi,* berkata lagi Lo Ong de-
ngen mengoendjoekin kesangsiannja. Lkaloe
sadja dengen itoe tjara, sang ikan tiada maoe
lompat keloear, tentoenja akoe berbalik ba-
kal dapet maloe besar. Maka begimanalsh
baeknija 7"

,Djangan slempang, Tian Hel“ membi-
lang Soen Pin dengen soenggoe - soenggoe,
_.Sin dari sini . bakal mengawasin dengen
tjara gaib, hingga boleh tracesa koeatir, jang
itoe ikan tiada nanti menoercet panggilan
boeat lontjat keloear."



B0 .

Barcelah Lo Ong liatken fapoenja pengra-
saan semeng dan bergoembira besar apabils
soeda mendapet kepastian begitoe roepa,
sedeng kemoedian ia lantas berkata:

»Djika bener sebegimana adjaran Sianseng,
akoe besok hari pasti masoek mengadep di
kraton, oentoek mendjalanken pesenanmoe.
Tetapl, Sianseng, sangat berharep jang kace
w2m§ §jangan loepa oendjoekin itoe ban-
toean berharga dengen djalan gaib, sedeng
kemoedian bila ini perkerdjaan bisa berhasil
baek, dengen seroepa gandjaran, tentoelah
djoega Sianseng bakal trima hadiaidn besar
sebagl pengoetjapan trima kasj.*

+Ach, Tian He, biarlah djangan bitjara-
ken lagi itoe hal tentang pengoetjapan trima
kasi,’ sedeng Scen Pin toch soeda menerima
Tian He ampoenja boedi-kebaekan dengen
mengasiken tempat mencempang,“ demikian
djawabnja Soen Pin dengen merendahken
diri terces-tercesan, ,tjoemalah di sini masi
ada soeatoe pesenan jang Tian He .koedoe
inget baek-baek, jalah besok pagi kapan ba-
ginda ingin membri hadiadn barang-barang
berharga pada Tian He boeat itoe djasa,
bolehlah djangan maoce trima, ketjoeali tjoema
minta sadja itoe doea ekcr ikan boeat di-
bawa poelang, kemoedian Sin tentce bisa

-

sake centoek soeatoe keperloean jang ter-
Desar.” . :

Io Ong poen berdjandji nanti hendak
serhatiken betoel sesceatoe pengoendjoek-
smnja Soen Pin dan begitoelah kemoedian
erang sama pergi mengaso ka tempatnja
Emm=sing-masing. :

Bescknja hari, waktoe persidangan pagi
di dalem kraton, atawa sesoedanja sekalian

" mantri - mantri mendjalanken eepatjara ber-

djcempa dengen selajiknja, Tian Kie keliatan
paling docloe telah madjoe mengadep ka
hadepan baginda, seraja oedjarnja : .

,Sin kemaren sesoedanja balik poelang
di tempat sendiri sampe sekean djam teroes-
teroesan memikirin tiada abisnja ini satoe
soeal, achir-achir Sin beroentoeng bisa ter-
inget djoega bahoea ikan jang begitoe fna-»
fem, meloeloe ada berasal keloearan dari.
soengi Jok Tjioe Ho, dikasi nama Eh Hie.”

Itoe oetoesan dari negri Tjhouw koetika
meliat Lo Ong sceda bisa menjeboetken
namanja ikan terseboet, dengen rcepa se-
dikit terkedjoet ia poen lantas menanja :

» Tian He, namanja ini ikan betoel tiada
kliroe sebegimana diseboetken, aken tetapi
adakah djoega Tian He bisa mengoendjoekin
‘sekalian laen kegaiban atawa keanehannja?“

»Ja,“ sacet Lo Ong, ,memang djoega ini
ikan ada loear biasa sekalil Dia tiada mem-
pan djela, tiada bisa termakan ' pantjingan.
Tetapi akoe ada poenja djalan boeat bikin
dia maoe keloear sendiri dari tempatnja.*

Berbareng oetjapken ini perkatain, Tian
Kie sigra dateng poela mendeketin ka itoe
goetji aer, dengen tangannja ja menepok
tiga kali di atas ae: pinggir goetji, ber-
bareng memanggil - manggil lagi beroentoen
sampe tiga kali, jang sekedjapan sadja, sang
ikan keliatan soeda lontiat keloear dari da-
lem goetji.

.Ha, Gie Tee,” sabda Tje Ong kemoe-
dian dengen aermoeka besri- sri dan kaki-
tangan seaken - aken berdjingkrak, ,soeda
tjoekoep kaloe sadja telah bisa mengenalin
namanja, tetapi selaen itoe, kaoe soeda be-
gitoe perloe oendjoekin laen permaenan
Jebi langka, svepaja sang ikan maoe keloear
sendiri- dari tempamja‘ Ach, tjoba seandenja

dia tiada maoce melompat keloear, tiadakah:

berbalik dirimoe bisa diketawain orang.*
Samentara itoe, sekalian mantri - mantri

jang berada di sitoe, rata-rata pada d]adl"
terlongong - longong bahna merasa keliwat -
heran menampak ini kedjadian, teroetama

oetoesan dari Tjhouw Kok tinggal kesima

zonder bisa memboeka soeara soeatoe zpa,
hingga mirip sebagi patoeng jang tiada ber-
njawa. .

Kemoedian Tje Ong laloe membri titah
pada djoerce-lajannja, soepaja lantas pegang :
itoe ikan boeat dimascekin komball ka da-
lem goetji. Aken tetapi, waktoe sepasang
ikan itoe soeda tertjekel di dalem tangan
orang, jang saekor masi bisa melompat-lom-
pat tiada brentinja, sebaliknja jang satoe
laennja ternjata soeda tiada berkoetik sama
sekali, siang-siang telah mati kakoe di loear
doegadn orang.

Meliat begini, Tje Ong djadi merasa koe-
rang seneng, seraja bersabda kemoedian :

»Doea ekor ikan adjaib jang soeker di-
dapetken, sajang sekali jang satcenja men-
dadak mampoees!*

»Soedalah, Ngo Ong, itoe hal djangan
dipikir doeloe,* oedjarnja Tian Kie poela,
.boeat sekarang paling perloe ini oetcesan
Tjhouw Kok sigra diatoer boeat kombali
ka negrinja, agar dia selekasnja bisa mengasi
warta kapada Tjhouw Ong aken inget djan-
djinja, oentoek saben taon mengantarin oce-
peti serta mengirim wakil kemari boeat me-
nanjaken keslametan. Sebaliknja kaloe sadja
marika melanggar perdjsndjiannja, fihak kita

djadi ada alesan menggerakin pasoekan ba-~
latentara goena menghoekcem negrinja. Abis
perkara 1**

Tje Ong menoercet sadja orang poenja
perbilangan, maka di satoe fihak diatoer
boeat sang oetoesan brangkat poelang ka
negrinja, adalah di laen fihak baginda poen
tiada loepa prenta menjediaken seriboe thael
‘mas koening dan seratces kajoe kaen-kaen
_tjita serta soetra boeat dihadiaken pada Lo
.Ong sebagi cepa atas djasanja.

.Och,” kata Tian Kie jang menampik itoe
hadiaan, .mas koening dan tjica-tjita begi-
toe djoega soetra, Sin tiada brani meneri-
ma ; tapi sebaliknja bila Ngo Ong tiada ke-
beratan, Sin tjoema ingin sekali boleh di-
hadiaken sadja ini doea ekor Eh Hie dan
ttoelah soeda tjoekoep berharga bagi Sin.*

,Sebetcelnja Kho djoega sanget hargaken
ini ikan adjaib, maka itoe kepingin sekali
bisa dipiara dalem empangan Kim Lian
_ Tie,* bersabda Tje Ong, ,sedeng bila kaoe-
poenja kepinginan ada begitoe keras, biarlah
ini satoe jang soeda mati kaoe boleh ambil
bawa pergi.* .

Lo Ong mengateer banjak trima kas:. ser-
ta kemoedian laloe membawa poelang itoe
saekor ikan mati, jang begitoe sampe di as-

tananja, lantas ia membilang pada Soen Pin.

»Ja, sesoenggoenja Sianseng ampoenja ke-
saktian ada' teramat langka, sehingga mem-
bikin koentjoep betoel itoe oetoesan dari
Tihouw Kok sampe moeloettinggal melongo
dan mata mendelik zonder bisa mengeloear-
ken soeara apa-apa. Sekarang ini dia telah
dikasi kesempetan balik poelang ka negrinja,
dengen mengantjem aken Tjhouw Ong
moestl pegang betoel djandjiannja mengirim
oepeti setlap tacn. Samentara Tje Ong jang
kegirangan soeda ambil itce satoe ekor ikan
jang masi idoep boeat dipiara dalem Kim
Lian Tle, sedeng jang mati dihadiaken pa-
‘dakoe."

,Ini satoe jang mati poen soedaA tjoekoep
boeat dipake oleh Sin,* kata Scen Pin se-
raja hatoerken trima kasi.

Kiranja Soen Pin perloe pake ini ikan
Eh Hie mati, jalah boeat digoenaken sebagi
kasoetnja, oleh kerna iapoenja kedoea kaki
setelah dikoeteengin oleh Bang Koan de-
ngen sepoeloe djeridjinja ilang sama sekali,
tiada begitoe lelocasa boeat ia bertindak,
samentara Eh Hie sesoenggoenja boleh di-
bilang ada sematjem kasoet pengasthan Toe-
han jang bergoena besar bagi ia, tapi sajang
ia melaenken baroe dapstken satoenja sadja,

kepaksa ia scerce lagi toekang koelit bikin+
ken kasoet begitoe satce bidji lagi, = jalah
menoeroet modelnja sang ikan, terbikin dart
koelit binatang jang lemes dan empoek, agar
bisa lengkep satoe pasang boeat dipake pa-
da kedoea kakinja.

Soeatoe hari, sesoeda sekean hari berse-
lang zonder kedjadian apa-apa jang penting,
dengen heran Soen Pin dapetken Lo Ong
ada lagi berdoedoek dengen aermoeka koe-

soet, seolah-olah orangsedeng mengandoeng -

pikiran berdoeka.

,/Astaga, Tian He,’* menanja iakemoedian,
yada perkara apakah jang membikin Tian He
djadi begini bersoesah ?**

,»Oh, Sianseng, kaoe tentoe belon menge-
tahoei,” sacet Lo Ong, ,kita, negri Tije,
pada saben taon djato harian Toan Jang
(Pehtjoen), ada kebiasadn jang ditentoeken
oleh baginda, bahoea akoe. bersama Thaij
Soe, Kie Kie, di ‘harian ‘terseboet moesti
sama-sama toercen ka lapangan Kauw Thio
boeat adaken perlombahan maen pana. Taon
doeloe, Kie Kie, bisa memana djitoe tiga
pana bercentoen, tapi akoe dalem tiga pana
loepoet jang satoenja. Sebenernja Kie Kie
ampoenja ilmoe maen -sendjata tlada bisa
tandingin akoe, samentara dalem hal kebi-

i

sadn maen pana, ternjata akoe selaloe tiada

bisa menangin padanja. Itoe tempo, sesoeda

dia menang dalem perlombahan, baginda
kasi hadia tjita-tjita dan soetra-soetra aloes,
berikoet doea tangke kembang emas dan
arak agoeng tiga tjangkir; sebaliknja akce
jang kala satoe pana, hanja diwadjibken mi-
noem tiga tjangkir besar aer dingin, itoelah-
ada soeatoe kehinain bagi dirikoe. Sekarang
ini, Toan Jang poen ampir sampe, makanja
menginget apa jang terdjadi pada taon laloe,
dalem hati tiada-dapet-tiada moentjoel peng-
rasaan soesah dan berkoeatir."

,Ha, hal” berkata lagi Soen Pin dengen
ketawa, ,kaloe tjoema baroe oercesan se-
begini, itoelah ada perkara ketjil sekali, apa-
lagi soeda ada Sin di sini, biarlah Tian He
djangan bersoesah hati soeatoe ‘apa. Sin brani
tanggoeng kaloe ini taon, Tian He pasti
bakal keloear dengen antero kemenangan,
boleh minocem arak agoeng, boleh trima itoe
kembang emas. Tjoemalah ' sekarang, lebi
doeloe harces diprenta berdiriken satoe boe-
lan-boelanan dalem kebon blakang, soepaja
dalem brapa hari ini, Sin boleh mengadjar
Tian He boeat bisa memana setjara gapa.
Dengen begitoe; pastilah Tian He aken le-
kas bisa madjoe ka r'ne'dani perlombahan de-

ngen seratoes kali lepas, seratoes ka]l poela
moesti kena djitce.”
Mendenger ini kesanggoepan, tentoe sa-

dja Tian Kie djadi merasa amat girang, se-

deng itoe sinar kedoekain dalem sekedjapan
sadja antero soeda tersapoe bersi dari moe-
kanja. Dan begitoelah moelai itoe hari, Lo
Ong saben pagi dan sore ada mengikoetin
Soen Pin bladjar memana dengen giat di
dalem kebonnja, hingga sebelon sampe itoe

harian Pehtjoen, Lo Oang ampoenja ilmoe"

pana keliatan soeda mateng betoe] - betoel
dan tiada lagi anak pana jang dilepasken
olehnja sampe terloepoet barang satoe.

Koetika soeda sampe pada harian Toan
Jang Tjek terseboet, Soen Pin minta pada
Lo Ong scepaja dirinja boleh toeroet di-
oempetin di antara pasoekan soldadoe, agar
_ia bisa dateng djoega bersama - sama ka la-
pangan Kauw Tjhio boeat menjaksiken dja-
lannja ‘perlombahan terseboet, sedeng . di
waktoe perloe ia poen boleh membantoe
tenaga dengen menggelap.

Sampenja marika di Kauw Thio, djoes-
troe ampir berbarengan dengen kedatengan-
nja Tje Ong ampoenja kendaraian agoeng.

Begitoe setelah mengambil tempat doedoek:

di tenga - tenganja Jan Boe Thia, baginda

&

sigra mengeloearken firman mewadjibken
Thzij Soe, Kie Kie, bersama Lo Ong, Tian
Kie, boleh lantas bersiap boeat lakoeken
perlombahan memana.

Kedoea mantri besar ini setelah menerima
utah begitoe, dengen tiada berajalan poela
masing - masiﬁg poen lantas membekel gen-’
dewa dan anak pana selengkepnja, langsoeng
woercen dari Jan Boe Thia dateng ka tenga
lzpangan, di mana lebi siang memang soeda
tersedia baek itoe boelan-boelanan.

Kie Kie jang mengetahoei Lo Ong biasa-
nja tiada mempoenjai ilmoe kebisaan mema-
na jang tjoehoep tinggi, dari itoe terhadep
ini perlombahan sama sekali ia tiada perna
cendjoekin roepa gentar maoepoen goegoep,
malah tempo soeda sama berada di tenga-
tenga lapangan, ia sengadja belaga berbasa-
an, sambil berkata :

.Na, Tian Hel Silahkenlah lebi doeice
memboeka panal”

Lo Ong sama sekali tiada berlakoe soeng-
kan-soengkanan poela, dengen hati besar ia
laloe boeka gendewanja aken kemoedian
sigra melepasken satoe pana jang melajang
begitoe keras dan tjepet mendjoedjoe ka
djoeroesan beelan - boelanan terseboet. Dan
ini satoe 2nak pana ternjata tiada Ketjiwa,

sebab orang liat soeda menantjep begitoe
djitoe -pada atasnja sang boenderan mera.
Kie Kie meliat Lo Ong ampoenja anak
pana pertama soeda tiada meleset, dalem
hatinja diam-diam djadi terkedjoet, tapi sigra
djoega ia poen lantas oendjoekin iapoenja
semangat ‘jang penoe, berserta roman keang-
keran sebagt satoe pendekar gaga - perkasa,
pelahan - pelahan ménarik  djoega iapoenja
boesoer pana dan sigra melepasken seboeah
anak pana, jang melajang menoedjoe ka
djoeroesan boelan-boelanan. . !
Itoe tempo, Soen Pin jang bersemboeniji
di dalem pasoekan soldadce soeda meltat -,
teges begimana sang anak pana aken lekas
menantjep djitoe atas itoe boelan-boelanan,
boeroe - boerce ia lantas menggoenaken se-
matjem ilmoe boeat control djalannja pana
dan bikin itoe anak pana berbalik seperti
mengglantoeng ka bawahnja boelan-boelanan,
hingga membikin heran dan bingoengnja
Kie Kie jeng djadl" menggroetoe seorang
diri : ]
»Heran soengggoe ! Akoepoenja pana bi-
asanja toch seratoes kali lepas, seratoes kali
peela tlada perna meleset. Hari ini mengapai_-
berbalik bisa loepoet dari toedjoeannja?”
Samentara itoe, Lo Ong kombali telah

lepasken iapoenja anak pana kadoea, jang
sama seperti pana pertama ini kali poen ada
menantjep djitee pada betoelan boenderan
_ dari boelan-boelanan tersebozt. ,

Tatkala Kie Kie meliat Lo Ong beroen-
toen soeda bisa mengenain djitce doea anak
pana, iapoenja pengharepan~masi djoega
belon terpoetoes betoel-betoel, hanja dengen
hati tetep kombali pasang gendewanja dan
lepasken poela satoe anak pana begitoe
roepa, jang menoeroet kepertjajaannja, tiada
bisa djadi bakal meleset lagi. Aken tetapi,
sang anak pana ternjata soeda tiada menoe-
roet kemaoeannja, kerna ia itoe lagi - lagi
meliwatin sang boelan - boelanan dan djato
ka bawah.

Hal ini membikin Kie Kie .ampoenja men-
dongkol dan masgoel boekan alang-kepalang,
matanja melotot besar seaken-aken menge-~
loecarken - sorot api, napasnja memboeroe
naek dan daranja mendidi begitoe keras.

Sebaliknja -Lo Ong jang meliat kedoea-
doea anak pananja Kie Kie soeda hadepken
kegagalan, hati-dan pikirannja tentoe sadja
djadi terboeka, girang dan goembira tiada
terkata, maka dengen semangat penoe kom-
bali ia lantas melepasken sang anak pana
katiga. Traocesa. disangkal lagi, sewaktoe hati

besar, tentoe sadja segala apa gampang ber-
‘hasilnja; demikianlah itoe satce anak pana
pengabisan, lagi-lagi menantjep djitoe pada
boenderan mera.

Samentara Kie Kie djadi semingkin ming-
kin tiada seneng. Ia pikir, wakcoe perlom-
bahan taon jang laloe, antara tiga pananja
Tian Kie, terdapet ada jang loepoet, tetapi
ini kali, heran sekali kenapa ketiga-tiga pa-
nanja antero djitoe, sedeng ia sendiri soeda
doea pana meleset dan ketjoeali tjoema ke-
tinggalin lagi satce pana di dalem tangan,
kaloe ini djoega meleset, tiadakah dirinja ba-
kal diketawain serta didjengekin orang banjak.

Begitoe berpikir, begitoe djoega ia lantas
memboeka gendewanja dan lepasken lagi
pananja jang pengabisan itoe, tetap{ ini kali
kombali ia hadepken kegagalan besar.

Demikianlah kemoedian, perlombahan pana
djadi berachir, Tje Ong di atas Jan Boe
Thia setelah meliac ini keadaan, djadi ber-
kata dengen moeka terang dan soeara gi- _
rang : ,
»Ha, tiada njana taon ini Gie Tee jang
beroentoeng bisa perolehken kemenangan,’
soenggoe membikin Kho poenja hati merasa’.
amat bersoekoer serta bergirang betoel.”

Seabisnja bersabda begitoe, Tje Ong laloe

silahken Tian Kie naek ka atas sitoe dan
“dateng di hadepannja, boeatdan trima minoem
itce kembang emas dan arak agoeng, ber-
ikoet hadiaan tjita-tjita dan soetra-soetra :

Apabila soeda menerima ini semoea, Lo
Ong oectjapken trima kasi dan laloe moen-
doer toeroen ka bawah, samentara Kie Kie
jang berdiri menoenggoe di satoe samping,
awasin ini semoea dengen berapi dan pap-
soe berkobar-kobar, sedeng dalem hati me-
rasa tiada poeas dengen itoe kekalahan.

.Ja, Ngo Ong!” Demikian achirnja Kie
Kie madjoe mengadep dengen tiada sabaran
sembari oedjarnja lebi djace: ,Baroesan Sin
menampak di antara pasoekan dari soldadoe-
soldadoenja Lo Ong Tian He, seolah - olah
ada terselip seorang gaib jang dengen sem-
boenji soeda memperliatken ilmoe kebisa-
annja, sehingga membikin Sin poenja ketiga
anak pana jang moestinja djitce berbalik bisa
meleset. Hal ini, sedari tadi sanget ménjoe-
rigaken dan membikin bimbang Sin poenja
hati, maka sekarang tiada - dapet - tiada Sin
kepaksa madjoeken ini rapportan boeat men-
djadi kepreksaan Ngo Ong sendiri.”

.Eh,” sabda Tje Ong dengen terheran-
beran, ,moestail sekali bisa ada ini kedja-
dian langka ?”

Sigra djoega baginda laloe memanggi! pada:

sang ade dateng di hadepannja, sembari
menanja :

»,Gie Teel Baroesan Kie Thaij Soe ada
merapppriken bahoea di antara soldadoe-
soldadoe pasoekanmoe ada mengoempet sa-
lah satce orang jang katanja meesti ada
orang gaib?’

~Ampoen, Ngo Ong " oedjarnja Tian Kie,
- ,,Sin tiada brani berdjoesta dan bener sekali

di sitoe ada mengoempet seorang gaib se- -

begimana pengoendjoekannja Thaij Soe l*
»Orang gaib ? Astaga | Siapakah namanja?*
menanja poela Tje Ong dengen pentang
mata s_ebesa-r:besamj'a.
»Ja, itoelah boekan laen daripada Soen
Pin,* djawab.lagi Tian Kie; ,itoe orang jang

- doeloe hari Pok. Taij Hoe sengadja masoek |

ka negrl Gwi dan tjolong bawa keloear de-
ngen disemboeénjlken dalem grobak thee.”

+Soen Pin? Ehl Betoelkah Scen Pin jang -

Kho kepingin dap‘@tken 7 bersabda lagi ba-
ginda dengen- amat' terprandjatnja, ,tetapi,

sekean lama ifi dia ada berdiam di mana ?*¢

+Sekean lama ada ambil” tempat " toempa-
ngan dalem roema Sin," menerangken Lo

Ong lebi djaoe, ,.dari sebab diapoenja ke-
datengan kemari, belon ada membawa 'ba- |

rang sedikit pahala macepoen kebaekan ter-
hadep Tje, djadinja dia merasa scengkan
boeat lantas mengadep setjara langsoeng ka
badepan Ngo Ong. Sedikit hari berselang,
jang sanggoep kenalin ikan Eh Hie serta
tjaranja bisa lontjat keloear sendiri dari da-.
lem aer, sebenernfa djoega ada terdiri dja-
sanja Scen Pin secrang. Dia ini mempoenijai
dmoe kesaktian loear biasa, djangan kata
poela tentang kepandean biasa hal mengoe-
roes negri maocepoen mendjalanken bala-
tentara. Ini bhari, lantaran djato harian Toan:
Jeng, waktoenja mengadaken perlombahan
memana, Sin kebetoelan bawa dia dateng
Eemari boeat sama-sama toeroet menjaksiken
dan itoepoen soenggoe berarti sébagi satoe
kemoedjoeran atawa penamba scemarak bagi
omegri kita.”

Boeckan maen girang - dan besar hatinja
Tie Ong setelah mendenger abis itoe pe-
moetoeran, sekoetika djoega seaken ~ aken
orang tiada sabaran lagi, baginda sigra-titah
s=ng ade lekas oendang dateng pada Scen
Pin.

Tiada lama Soen Pin poen keliatan soeda
mendatengin dan mengadep di hadepan Tje
Ong dengen segala oepatjara sebegimana
moestinja satoe mantri mengadep radfanja.

~ ,Oh, Soen Sianseng ! bersabda Tje Ong
dengen soeara dan sikep lemah - lemboet,
»Sekean lama ada kenangken nama jang be-
gitoe tersoehoer, sampe mirip orang keacesan
jang kepingin minocem! Sedikit hari berse-
lang, setelah sampe di ini negri, mengapa-
lah seeda tiada lantas dateng bertemoe ?*

~Boekannja Sin sengadja tiada mace se-
koetika lantas dateng mengadep,” demi-
kianlah oedjarnja Soen Pin, ,sebab mengan-
doeng laen niatan; melaenken sebetoel-be-
toelnja tjoema lantaran belon ada berboeat
~ djasa maocepoen kebaekan, membikin dalem
hati sendiri traceroeng merasa soengkan dan
maloe.* A

»Ach anggepan begini, sescenggoenija ha-
roes dibilang ada kliroe sekali,” bersabda
lagi baginda, ,terhadep sesoceatoe orang jang
berilmoe tinggi atawa satoe poedjonggo jang
loear biasa, tentoe sekali tiada boleh diren-
dengken sama seperti orang-orang biasa,
jang meloeloe ada bitjara atas nama kemoe-
liazn atawa kebesaran pangkat. Sianseng, se-
betoelnja mencercet niatan Kho, sekarang
djoega hendak lantas menganoegrahken sa-
lah satoe kebesaran, tetapi kerna sebaliknja
menginget ini tempat boekan pantesnja boeat
menerima orang pinter atawa menghormatin

S

pendekar bidjaksana, maka Kho toenda sa-

dja sampe besok hari, di mana Sianseng di-
~ silahken boeat soeka dateng berdjoempa
.poela dalem kraton, jang Kho nanti tentoe

menghargai betoel-betoel.**

Soen Pin mengoetjapken trima kasi boeat’
boedi baginda itce sembari moendoer kom-
bali dari hadepan Tje Ong.

Kemoedian baginda poen lantas doedoek
kombali kendaraan kebesaran boeat balik
poelang ka astana dengen teriring oleh se-
kalian mantri-mantrinja. Di mana kemoedian
semoea orang pada boebaran poelang ka
gedongnja masing—m.asing.

Besok paginja, waktoe Tje Ong doedoek
bersidang di tachta keradjaapnja, Kkeliatan
Soen Pin telah madjoe mengadep, tapi se-
lzgi baginda hendak ocemoemken itoe peng-
anoegrahan pangkat, tiba-ttba Oei Bcen
Khoa lebi siang soeda masoek mengadep,
sembari merapportken, oedjarnja :

..Di Kioe Jauw San goa Pie Lek Tong
ampoenja kepala penjamoen jang bergelar
Ja Liong (Naga alas) Wan Tat, ada kirim
orang dateng kemari boeat minta pindjem
ransoem doearatoes pikcel. Orang soeroean
mana sekarang ini lagi menoenggoe diloear
pintoe Tiauw Boen."

+Ach,” bersabda Tje Ong dengen roepa
koerang seneng, .,dalem negri ini tempo
sepandjang tacn hadepin moesim Kkering,
panen kebanjakan gagal, hingga persediadn
ransoem boeat dipake sendiri sadja masi
. tiada tjoekoep, tjara begimana ada kelebihan
boeat dikasi pindjem laen orang. Ja, kasi
taoe sadja padanje, kita di sini tiada dapet
memeroeken permintaidnnja dan biar dia
pergt pindjem pada laen negri.”

Oei Boen Khoa menerima ini titah, sigra
djoega balik keloear dan sampeken sabdaan
‘radjanja kapada itoe orang socercean dari
Kioe Jauw San, -agar dia itoce lantas bisa
berlaloe dari sitoe.

Samentara Tje Ong jang masi doedoek -
bersemajam di singgasana, sekeloearnja Oei
Boen Khoa boeat oeroesan dengen itoe
soeroean, ada membilang sabdanja:

JItoe gladak Wan Tat, jalah satoe kepala
penjamoen jang brani mati, garang dan boeas
boekan alang - kepalang, meradjalela kian-
kemari sesoeka - soekanja, hingga boleh di-
bilang antero toedjoe negri, tiada satoe poen
tiada djadi koentjoep djikaloe mendapet de-
nger diapoenja soeara. Negri jang besar

senantiasa soeka menjoembang mas - perak,

sedeng negri jang ketjil ketjil selaloe meren-

dahken diri atawa soeka mengalah boeat
kedoedoe¢kannja; menjebabken dia itoe se-
mingkin - mingkin tjongkak, dan tiada taro
mata kapada giapa sadja. ~ Ini hari, akoe
soeda tiada penoeken permintaannja boeat
kasi' pindjem ranscem, dia tentoe men-
dendem hati atawa tiada lama lagi mengge-
rakin pasoekan penjamoen dateng menga- .
doe - biroe kemari. Maka begimanalah baek-

nja ?* AT

Baroe sadja sabdain bzginda berachir,
Kie Kie keliatan soeda madjoe mengadep
ka depan, seraja merapport :

»Harep Ngo Ong ampcenja pertimbangan.
Ini hari djoestroe hendak anoegrahken Soen
Pin dengen sceatoe pangkat, sebaliknja koe-
atir dia sendirl lantaran merasa belon ada
djasa barang sedtkit, nanti menampik tiada
maoe’ trima; dari itoe menceroet Sin
poenja pikiran, ada baek sekali Soen Pin
lebi doeloe diwadjibken bawa sitoe pasoe-
kan balatentara madjoe memocekoel Kioe
Jauw San boeat menangkep pada Wan Tat,
sedeng kapan nanti soeda pcelang kombali
dengen kemenangan, baroelah gampang di-
timbang boeat mengancegrahken pangkat
Besar jang sepadan dengen ijapoenja djasa-
djasa, sehingga kedoea fihak sama hadepken

kepoeasan.

Apabila mendenger ini pencetoeran, Tje
Ong poen mnjataken moefakatnja dan lang-
soeng mengeloearken firman menitah Soen
‘Pin mengepalai satoe pasoekan besar boeat
membasmi Kioe Jauw San serta menangkep
Wan Tat. , ‘

»Sin soeka sekali memikoel ini kewadjib-
an,'* oedjarnja Soen Pin. ,tetapi Sin rasa,
ada baek sekali bila Lo Ong Tian He soeka
bersama-sama pergi.*

»Ja, begitoe djoega baek,” sabdanja Tje
Ong, .dan ada lebi baek lagi, sekalian titah
Sie Boen Liong dan Sie Boen Houw toe-
roet madjoe perang selakoe kedoea Sian
Hong.” 7

Scen Pin trima ini titah, lantas :berdfalan
keloear dari kraton, bersama-sama Lo Ong,
Sie Boen Liong dan Boer Houw toeroen
ka lapangan besar boeat siapken balatentara
10.000 djiwa. Itoe hari djoega, ini pasoekan
sigra brangkat madjce menocedjoe ka Kioe
Jeuw San. :

Berdjalan baroe kira-kira ada setenga ha-
rian, seldadoe dari pasoekan paling depan
soeda lantas dateng merapport pada marika-
poenja panglima besar dengen membilang

jang di depan, goenceng Tjoa Pan San, ada

tertampak doea orang Taij Ong jang menga-
dang di tenga djalanan, sehingga pascekan
djadi terhalang madjoenia.

Soen Pin lantas membri titah pada Sie
Boen Liong dan Sie Boen Houw boleh si-
gra madjoe ka depan oentoek berhadepan
sama kepala penjamoen itoe, atawa kalce
perloe boleh lantas menangkep pada marika.

Kedoea panglima ini setelah menerima
prenta, dengen tlada berajalan lagi iaorang
poen sigra sama-sama madjoe dateng sampe
ka depan goenoceng, di mana tertampak ke-
doea radja brandal, masing-masing memegang
sendjata di tangan, memegat djalanan begitoe
roepa sembari berseroe katanja, begitoe me-
nampak ada péngh’ma mendatengin :

»Kedoea panglima jang dateng inf siapa-
kah nama 7*¢

»Kitaorang jalah ada Tje Ong Gie Tee,
Lo Ong Tian He dah Soen Pin Sianseng
ampoenja kedoea Sian Hong,” djawabnja
kedcea soedara itoe, ,nama kitaorang sen-
diri, jalah Sie Boen Lieng dan Sie Boen
Houw 1

»Oh,” membilang kedoea radja brandal
itce dengen lakoe sabar; ,kiranja Dji Wie
ini jalah ada prentahapnja Seen Pin Soe -
Hoe! Na, kedoea fihak sekarang tiada per-

’

Joe mengadoe sendjata lagi, hanja kita ber-
doea dengen ridlah hati soeka menjerahken
diri boeat menaloek,*

Boen Llongldan Boen Houw poen sigra
membawa kedoea Taij Ong itoe sama-sama
dateng sampe di tenga-tenga pasoekan. Di
mana lebi doeloe soeda ada orang jang me-
rapportken ka dalem, maka Lo Ong poen
sigra membri prenta beleh silahken kedoea
radja penjamoen itoe dateng mengadep.
Siapa begitoe sceda dateng sampe di tenga
pasoekan, sigra djoega djatcken  diri gber-
loetoet di hadepannja Lo Oag, sedeng ke~
moedian baroe mengadep pada Socen Pin.

Kapan Soon Pin soeda mengawasin betoel
erang poen;a roman moeka, dengen girang
ia berkata: i :

,;Oh, tadinja 5kkoe sangka siapa, tapi kira-
nja sekarang ternjata ada Dji Wie sendiri.
Bagoes 1* s ;

.»Kaloe begitoe,” menjelak Lo Ong, .1
talah Siangeng soeda kenal pada marika:

.Ja," djawab Seen Pin, ,marika berdpea
tadinja boekan: berasal penjamoen sedgatl,
hanja adalah bekas Gwi Ong ampoenja Tji
Hwi, bernama Gouw Kaij dan Ma Seng!
‘Lantaran Gwi Oang terlaloe pertjaja serta
senantiasa menoceroet sadja Béng Koan am-

poenja bitjara, sehingga lantaran satoe sebab
jang koerang terang, marika telah trima hoe-
koeman rangket limapoeloe rotan, berbareng
poen diloetjoetin dari pangkatnja. Maka ke-
moedian marika terloenta-loenta serta kepak-
sa menoentoet pengidcepan selakoe kawanan
penjamoen di ini goenoeng Tjoa Pan San.
Kapan hari, dalem perdjalanan menoedjoe
ka Lin Koe, Sin perna djalan liwat int
goenoeng dan kedjadian bisa berkenalan
pada diaorang, jang koetika itoz djoega telah
menjataken sesoenggoenia hati, hendak me-
ngikoet Sin bersama-sama dateng berkerdia
pada negri Tie, melempar ini matiem pengi-
doepan jang tiada halal. Hari ini sescedanija
marika sendiri menjerahken diri boeat mena-
loek, Sin rasa boleh sekali lantas ditrima.*

. Tetapi,” tanja Lo Oag, ,djikalce lautas
menerima diri marika, kewadjiban macepoen
pangkat apatah jang sekarang kita boleh per-
serahin marika ?*

~Menoercet Sin poenja pikiran,” saoetnja
Séen Pin, ,biarlah itoe kedoea soedara Sie
sadja boeat samentara ditarik ka djabatan

. Tio dan Joe Kam Koen, sedeng marikapoe-

nja djabatan Sian Hong, bolehlah diserahken
pada Gouw Kaij dan Ma Seng, agar sce-
p2ja marika nanti dapet mengoendjoekin te-

naga dan kebisaannja.”

f.o Ong djoega tiada keberatan dengen
pendapetannja Soen Pin, maka sekoetika itoe
Gouw Kzij dan Ma Seng laloe diangkat
mendjadi Stan Hong, samentara Boen Lieng
dan Boen Houw diwadjibken memangkoe
diabatan Tjo dan Joe kedoea Kam Koen.
Begitoe oeroesan ini soeda tetep, orang lan-,
tas membawa pasoekannja madjoe poela ka
depan boeat menoedjoe ka Kioe Jauw San.

Apabila sampe, laloe dipili tana datar jang

- loeas dan mendiriken koeboe - koeboe beri-

koet pasanggrahan besar dan ketjil. Kemoe-
dian Scen Pin lantas prenta Gouw Kaij dan
Ma Seng lebi doeloe membawa satoe pa-
soekan balatentara madjoe ka bawah kaki
goenoeng oentoek maloemken peprangan

dengen fhak penjamoen terseboet, tapi di-
pesen marika tjoema boleh belaga kala, tiada
diperkenanken boeat tjari kemenangan.

- Kedoea panglima ini menerima prenta, sigra
djoega membawa pasoekan dan madjoe ka
depan. Samentara Soen Pin di sini kombali
keloearken prenta pada Boen Liong dan
Boen Houw pergi berdirl di depan pasang-
grahan oentoek menilik djalannja peprangan,
sedeng di tangan harces memegang ati - atf
seboeah bendera jang dinamaken Tjoe Sian

Kie. Sewakioe menampak Gouw Kaij dan
‘Ma Seng balikin koeda dan melariken diri
sebab kala, bolehlah lantas goenaken itoe
bendera mengibarken tiga kali bercentcen-
roentoen. Dengen begini, bisalah menggam-
pangken Scen Pin dalem pasanggrahannja
panti goenaken iapoenja ilmoe kesaktian,
" Sie Boen Liong dan Sie Boen Houw se-
telah trima itoe prenta, lacrang poen sigra
membawa itoe bendera Tjoe Sian Kie dan
laloe pergi berdiri mendjaga di depan pa-
sanggrahannija.

Koetika mana, Gouw Kaij dan Ma Seng
jang membawa pasoekan madjoe sampe di
depan goenceng Kice Jauw San, di sitoe
lzloe didengerken sceara tambeoer jang men-
derceh, berikoet soeara sorakan fang gemoe-
roeh, beroelang-celang kaokin minta perang.

Hari itoe, ternjata Wan Tat ada tinggal
berdiam dalem goa Pie L.ek Tong, jang lan-
taran Tje Ong tiada mengaboelken permin-
t2annja boeat pindjem ransoem, djoestroe
lagi pikir hendak gerakin angkatan perang
boeat dateng .mengantjem ketentremannja
daerah negri Tje, sekoenjoeng - koenjoeng
szat mana keliatan bebrapa orang Liauw-lo-
nja soeda dateng mengadep dengen lakoe
terboerce-boeroe dan nmapas tersengal-sengal,

sembari merapportken halnja negri Tje telah
kirim pasoskan besar kemari bermaksoced
ocentoek membasmi fihaknfa, sedeag sekarang
di bawah goenceng ada dateng iapeenja
Sian Hong dengen satoe pascekan lagi minta
perang.

Mendenger ini rapportan, Wan Tat djadi
ketawa berkakakan, seraja kemoedian ber-
kata : =

,Hal Hal Akoe masi belon menggerakin
pasoekan pergi menjatronin padanja, tetapi
setjara amat koerang adjar berbalik' dia lebi
doeloe brani madjeeken angkatan perang
dateng menjerang kediamankoe. Hm! Satoe
tjara jang terlaloe brani, satoe perboeatan
mentjari mati sendiri jang kliwat gelo I**

Abis oetjapken in! perkataan, lantas sadja
ia memabri titah pada kedoea pembantoenja,
jalah Tok Kho Tan dan Lie Bok boleh ting-
gal mendjaga goanja dengen ati-ati, sedeng
ia sendiri bakal membawa pasoekan madjoe
perang. . - :

»Ja," katanja lebi djace terhadep itoe ke-
doea socedara, ,akoe perloe keloear per‘angl
sendiri, oentoek menjapoe bikin bersi sean--
tero pasockan marika, sampe tiada sepotong.
pakean perang jang bisa balik ka negrinja."*

Berbareng dengen ini perkatsan, ia sceda -

lantas berdandan rapi dengen sekoedjoer
badan lengkep sama pakean perang, sedeng
di tangan ada memegang kampak besar,
Jangsoeng melontjat ka poendak toeng-
. gangannja, bersama satoe pascekan laskar-
laskar brandal, sigra memboeroe toeroen
ka bawah goenceng sebagi terbang.

Kapan kedoea pasoekan soeda berhadep-
hadepan, lantas Wan Tat mendengerken
iapoenja sceara bentakan bzgitoe keras, jang
mirip seaken-aken soearanja gledek kering :

»Holal Soldadoe ketjil jang tiada kenamaan
entah dari mana, begitoe brani membawa
pasoekan dateng oendjoekin ketengikan di
depan goenoengkoe! Apa kaoe tiada men-
doesin, tjara gelo begitoe roepa semata-
mata berarti kaoe sengadja dateng di sarang
matjan oentoek mengantarken djiwa ?**

Gouw Kaij dan Ma Seng setelah mende-
nger ini perkataan, marika poen dengen
soeara sengit lantas membilang :

Kitaorang jalah ada panglima di bawah
pimpinannja Lo Ong dari negri Tje, atawa
kaloe kaoe maoe tace, kitaorang boekan laen
dari kedoea Sian Hong jang bernama Gouw
Kaij dan Ma Seng. Sekarang ini, menerima
titahnja Soen Pin Koen Soe kita berdoea
soeda dateng kemari.”

»Oh, dateng kemari dengen maksoed, apa-
kah hendak mengantarken ransoem seperti
permintaankoe 7 ° membentak lagi Wan Tat,
»2pakah meloeloe  ocentoek mengantarin
djiwa 7 ° :

.tal Bangsat kiparat jang tiada kenal
Toehan " membales maki kedoea Sian Hong
itoe dengen berapi, ,ransoem negri biarpoen
kelebihan, masakah begitoe gampang soeda
maoe dikasiken padamoe? Tapi, soedalah,
itoe ada perkara blakang, tjoema boeat se-
karang akoe boleh tetepken padamoe, kalce
sadja kace nanti bisa menangin kitacrang,
barcelah kaoe boleh harep bisa dapetken
itce pindjeman ransoem. Tetapi sebaliknja
bila kaoe tiada menangin kita, soeda tentoe
kaoepoenja njawa bakal terantar pertjoema
di antara ini pasir-pasir koening 1" i

Alangkah morkanja Wan Tat koetika soe-
da mendenger ini makian, dengen napsoe
berapi sigra djoega ia angkat kampaknja dan
madjoe menjerang setjara kalap sekali; se-
deng Gouw Kaij dan Ma Seng poen tra-
oeroeng lekas maenken sendjata perangnja
masing-masing oentoek menangkis serta la-
koeken penjerangan * berbaltk. - Demikianlah
di sitoe djadi terbit soeatoe pertempoeran
jang amat serce, atawa koetika sceda ber-

dialan kira - kira  tigapoeloe djoerces lebi,
Gouw Kzij dan Ma Seng sigra djoega be-
laga seperti orang kala perang, balikin koe-
danja dan lari dengen keras.

Samentara Wan Tat tiada ‘maoe ilangken
pertjoema itoe ‘tempo jang bagoes, lang- .
soeng mengedjer dengen sengit dari blakang,
begitoe teroes - meneroes sampe di depan
- pasanggrabannja Tje Kok; di mana lebi siang
ada menoenggoe Boen Liong dan Boen
Houw, jang begitoe meliat kedoea kawaanja
telah lari poelang, sigra djoega marika boe-
roe - boerce kibarin bendera Tjoe Sin Kie
beroentoen sampe tiga kali.

Itoe tempo, Soen Pin jang berada dalem
rasanggrahan, begitoe menampak sang ben-
dera soeda bergerak, tjepet djoega tamgan-
nja menggepal itoe djampean memerenta
melaekat, sedeng moeloet berkemak - kemik
membatja doa Liok Kak Leng Boen, jang
diachirken dengen satoe soeara seroehan
katanja : ,,Hajo, lekas kemari semoeanjal”

Dalem sekedjapan  sadja seloeroeh djagat
keliatan gelap-goelita, langit dan boemi tiada
terdapet barang sedikit tjahaja terang, hingga
inilah membikin Wan Tat djadi sanget ter-
kedjoet sampe seolah - olah iapcenja sema-
ngat tiada berada lagi pada badan kasarnja.

JIa memandeng ka kanan, gelap - goelita;
memandeng ka kiri, tiada satoce poen jang
tertampak. Sama sekali orang tiada bisa mem-
bedaken djalanan poela; apabolehboeat, ia
kepaksa petioet koedanja lari menoedjoe ka
depan sekeras - kerasnja. Achir - achir oleh
kerna selaloe merasa badan dan moekanja
ketamper atawa menjangkoet dengen ranting-
ranting kajoe maozpoen dedaonan, ia me-
ngarti jang dirinja sekarang lagi berada di
antara oetan rimba jang lebat.

Tetapi sebelonnja ia bisa berpikir apa-apa
terlebi djace, kaki koedanja soeda kena di-
djiret oleh tali-tali penangkep jang lebi siang
njata telah diatoer di sitoe, hingga kemoe-
dian berbareng dengen difato kesandoengnja -
sang toenggangan, Wan Tat poen terlempar
begitoe roepa di atas tana.

Soldadoe-soldadoe Tje jang setadian ada
bersedia dan menoenggoe di sitoe, begitoe
meliat ini keadadn, gampang sadja boeat
marika sigra madjoe menangkep dan tket
kentjeng antero kaki - tangannja Wan Tat,
langsoeng dibawa masoek ka dalem pasang-
grahan, hadepin ka hadepan pemimpih' be-
sarnja. : ¥

Apabila Soen Pin meliat Wan Tat soeda
berada di hadepannja, sigra djoega fa me-




— 453 —

nanja:

.He, Wan Tat! Kaoe liat, hari ini diri-
moe soeda tiada lebi seperti orang tawanan.
Aken tetapi, kaloe sadja kace soeka lantas
menjerahken diri boeat menaloek, kita djoe-
ga soeka mengampoenin kaoe dari kematian!'’

.Tidal’ kata Wan Tat dengen soeara
tetep, .kaoe telah menggoenaken ilmoe si-
loeman boeat menangkep orang, itoelah
boekan berartl perkara jang haroes dika-
goemin; begimana djoega, akoe tiada aken
maoe menaloek. Tapi djikaloe kace memang
ada poenja kepandean sedjati, menangkep
akoe dari medan perang dengen djalan ber-
terangan, brangkali djoega ada harepan akoe
nanti maoe menaloek.”

,Oh,“ kata Soen Pindengen bersenjoem,
,kaoe maoe liat akoepoenja kepandean se-
djati boeat menangkep padamoe dengen
djalan berterang, itoepoen boekan ada per-
kerdjaan jang soeker bagi akoe.”

Seabisnfa berkata begitoe, Soen Pin lan-
tas' membri prenta pada soldadoe-soldadoe-
nja, aken sigra melepasken semoea tali iketan
dari badannja Wan Tat, djoega berikoet ia-
poenja toenggangan boleh ditrimaken kom-
bali dan kemoedian biarin dia balik poelang
ka goenoengnja.

Maka Wan Tat sesoedanja merdika kom-
bali dan berdjalan keloear pasanggrahan, di
mana sigra ia menoenggang koedanja dan
teroes lari poelang ka atas goenoeng.

Samentara Lo Ong di sini, setelah meliat
Wan Tat soeda pergi, lantas menanja pada
Scen Pin, katanja:

»Sianseng, sesoedanja beroentoeng bisa

menangkep pada Wan Tat, jang boleh di-
bilang ada satoe hasil paling besar dari per- _

gerakan balatentara kita ‘dan ' seharoes-
nja diboenoe mati, goena menjingkirin satoe
bahaja besar jang saben waktoe mengantjem
keslametan toedjoe negri, serta boeat goena

kebackannja semoea rajat negri. Tetapi Sian-

seng secbaliknja soeda melepasken poela dia
pergi, tiadalah ini, Sianseng ada menjimpen
.soeatoe niatan laen jang lebi berharga 2
»Betoel sekali,” djawab Scen Pin, ,Wan
Tat itoe ada satoe pendekar gaga - perkasa
jang di satoe tempo bisa bergoena besar
bagi negri, hingga terlaloe ketjiwa kaloe
lantas diboenoe mati, Sin ingin sekali: bisa
memboedjoek boeat dia soeka menaloek.
Tetapi kaloe hatinja masi belon toendoek
_betoel-betoel, menangkep djoega tiada ada
goenanja, serta kita tiada boleh - harep bisa
pake padanja dengen leloeasa, Dari itoe,

,.
-
,

paling baek biar tcenggoe sampe dia sen-
diri soenggoe-soenggoe hati mace bertoen-
doek, hingga diapoenja penaloekan, tentoe
djoega ada harganja.”’
Lo Ong tiada 'berkata - kata lagi, hanja
tjoema wmemanggoet -~ manggoetin kepalanja.
Samentara itoe, Wan Tat jang lari poe-

’lang, apabila sampe di atas goenoceng, lan-
‘tas ada Tok Kho Tan bersama Lie Bok jang

keloear menjamboet, seraja membilang ka-
tanja :

,Oh, Koko baroesan poelang, begimana
kabar prihal pascekan Tje, apakah soeda ter-
poekeoel moendoer?”

,Ach, soedalah! Soedalahl” berkata Wan
Tat dengen pengrasaan mendongkol, ,soeng-
goe Liehaij amat]l’

Kemoedian ia laloe menoetoerken satoe-
persatoe prihal Scen Pin telah menggoena-
ken ilmoe kesaktian sampe dirinja kena ter-
tawan), tapi blakangan dilepas poela.

Lie Bok dan Tok Kho Tan setelah men-

‘denger itoe pencetoeran, sigra djoega pada

berkata dengen berbareng :

.Oh, ja, inilah sceda tentoe dari sebab
Koko ampoenja nama kekosenan sekean la-
ma ditakoetin atawa dimaloein cleh toedjoe
negri rata-rata, makanja biar begimana djoega



orang toch tiada brani kapa-kapain dirimoe,
tjoba seande tadinja ada laen orang dari
kaoe sendiri, nistjajalah ini waktoe soeda
mendjadi setan jang tiada berkepala dan
tiada bisa balik poelang lagi ?”

,Boleh djadi djoega ada begitoe,” kata
Wan Tat jang djadi senengan atas cempak-
annja kedoea kawan itce, ,aken tetapi akoe
pikir, samentara fihak Tje jang ini hari jang
telah beroleh kemenangan, sewaktce mabok
kegoembirahan, barang pasti diacrang aken
beralpa tentang pendjagaidn maoepoen per-
sediaan, dari itoe sebentar malem kira - kira -
djam doea, kita boleh siapken seantero pa-
soekan jeng ada, diam-diam madjoe mener-
djang pasanggrahannja setjara membokong.
Dengen begitoe kita tentoe bakal peroleh-
ken kemenangan sampoerna serta membas-
mi abis-abican sampe tiada ada djiwa jang
ketinggalan pozla.*

Itoe kedoea soedara penjamoen pada me-
njataken akalan demikian soenggoe bagoes
sekali. Demikianlah kemoedian orang laloe
siapken seantero Liauw-lo jang paling koeat
dan terdidik baek kira-kira sama sekali ada
doeariboe djiwa lebi, semoeanja moesti me-
noenggoe sampe djeam doea malem oentoek
moelai madjoe menjerang menceroet plan jang

soeda diatoer baek.

Sebaliknja di fihak Tje, Soen Pin itoe
tempo ada berdoedoek dalem pasanggrahan
besar, membri titah boeat lantas membikin
lobang tana di sepandjang depan pintoe
pasanggrahan besar, dalemnja haroes ada
lima toembak dan lebarnja sepoeloe toem-
bak ; atas mana boleh ditoetoep dengen
loempoer tembelan berikoetroempoet-roem-
poet alas jang tiada teratoer, agar soepaja
orang tiada bertjoeriga kaloe di bawahnja
ada lobang. Lebi djace, djoega dikeloearken
prenta, kapan hari soeda malem, orang tiada
diperkenanken memasang pelita atawa pjalain
lilin, begitoepoen toekang - toekang ronda
tiada boleh djalan meronda, pendeknja tiada
ada kentongan dan tiada ada soeara gem-
breng, hanja melaenken di bagian pertenga-
han pasanggrabhan besar, orang boleh pasang
pelita dengen tjahaja terang jang lemah se-
bisanja. Samentara sekean pasoekan harces
terpentjar dan atoer Baij-hok pada ampat
pendjoeroe, jalah oentoek mendjaga dan
bersedia-sedia kaloe satoe waktoe fihaknja
kawanan penjamoen dateng membokong pa-
sanggrahan setjara menggelap.

Semoea panglima berikoet seantero pa-
soekannja, masing-masing poen pada bersiap

boeat mendjalanken betoel itoe prentahan.

Sang waktoe jang berdjalan begitoe amat
pesat, dari seconde ka menit dan dari menit
pinda ka djam. Sebentar orang soeda sampe
pada waktoenja Ichor, atawa sebentar lagi
hari poen malem dan sekarang orang moelai
mendeketin koetikanja poekoel doea. Wan
Tat ada mengepalai seriboe orang Liauw-lo
madjoe paling depan, sedeng Lie Bok ber-
sama Tok Kho Tan membawa seriboe djiwa
Liauw-lo lagi menjoesoel blakangan. Diam-
diam pada bergerak madjoe, samperin begi-
toe roepa pada pasanggrahan Tje.

Di sitoe, orang dapet liat boleh dibilang
ampir. seloeroeh pasanggrahan terbenam da-
lem gelap-goelita, ketjoeali satoe bagian
pasanggrahan besar, di tenga-tenganja ada
menjala sekean api pelita, sedeng sana - sini
berada dalem keadadn soeuji-senjap, tiada
ada soeara gembreng maocepoen kentengan
toekang ronda, seaken-aken mengoendjoek
antero orang di sitoe tentoe pada tidoer
njenjak,

‘Meliat ini keadaan, dengen hati besar dan
semangat penoe, begitoe deketpada pasang-
graban terseboet, Wan Tat paling pertama
dengerken satoe kali sceara sentakan, lang-
soeng menerdjang masoek setjara matjan ke-

faparan lagi hendak menoebroek mangsanja
dengen diikoetin oleh laskar-laskarnja.

Tiba-tiba di szt itce djoega rame - ke-
dengeran soeara pekikannja koeda, berserta
soeara djeritan dan sesambatannja banjak
orzng ; oleh kerma Wan Tat bersama ampir
seantero laskarnja, rata-rata soeda terdjeroe-
moes masoek ka dalem piloebang terseboet
dengen saling tindih-menindih.

Samentara itoe, Lie Bok dan Tok Kho
Tan bersama iapoenja’ pasoekan blakang,
tempo memboerce sampe ka sitoe, dapet
fiat ampir semoea kawannja jang berdjalan
di depan pada djato terdjeroemoes dalem
fobang tana, jaorang lekas djoega bisa men-
doega, itoelah boekan berarti alamat baek,
maiahan di depan mata terang - terang ada
bahaja jang mengantjem atawa moesoe lebi
siang soeda bersiap. Lantaran apa, dengen
sizda memperdoeliken barang sesoeatoenja,
‘ketjoeali plkir boeat keslametan diri sendiri,
Lie Bok dan Tok Kho Tan tjepet balikin
¥epala koedanja langsoeng lari toempang-

Toeladan ini diboeat tjonto djoega oleh
laskar-laskarnia, jang toeroet lari sipat- koe-
ping.

Balatentara Tje sama sekali tiada lakoeken

pengedjeran, hanja dari ampat pendjoeroe
marika pada dateng merangsek, serta keroe-
boengin itoe piloebang dengen berkaok-
kaokan, katanja :

~Hajolah tjepet mengoeroek rata ini lobang,
agar semoeanja bisa tertanem idoep-idoepan
di bawah,*
 .He, dijangan "' berseroe Wan Tat dari
dalem lobang tana itce, ,tlada beleh me-
ngantarin djiwa orang dengen ini tjara;
tapi baeklah kaoceorang lekas kasilepas akoe
keloear dari sini. Masi ada sedikit bitjara
jang akoe perlce memperbintjangken.
. Mendenger begini, bebrapa crang soldadoe
soeda lantas lepasken ka bawah berbagi
perkakas gaitan, dengen apa kemoedian orang
soeda angkat naek pada Wan Tat, jang
Jangsceng diiket kentjeng kaki - tangannja,
baroe dibawa ka dalem pasanggrahan boeat
hadepin pada Scen Pin.
. »Na, soeda doea kali kaoe kena tertawan,”’
berkata Soen Pin, .pantesnja sekarang kaoce
tentoe soecka menaloek ?¢ ‘

~Tapi akoe toch telah menetepken per-
djandjian Iebi doeloe, jang djikaloe kaoe
memang betoel ada poenja kebisain sedjati,
bisa menangkep akoe di atas medan per-
tempoeran dengen setjara teroes - terang,

barce akoe mace menaloek dengen segala
keridlahan; sebaliknja akoe kena tertawan
adalzh meloeloe tersebab akee sendiri jang
dateng mengantarin mati, boekanlah teritoeng
kaoepoenja kebisadn sedjati.”

.Baeklah, kaloe begitoe,” berkatalagi Soen
Pin dengen ketawa, ,akoe sekarang boleh
kasi lepas poela padamee. Dan djoega laen
kali akoe tiada perloe menangkep kaee di
medan perang, hanja akoe boleh pastiken
jang akoe bakal menangkep dirimoe di tenga-
tenga oedara. Begitoe, brangkall baroe kaoe
maoe akoeh! soenggoe-seenggoe akoepoenja
kesaktian 1

Abis berkata begitoe, Soen Pin menitah
lagi iapoenja soldadoe - soldadoe boleh lan-
tas kasi lepas padania.

Soldadoe-seldadcenja dengen tiada bera-
jalan poela, sigra djoega melepasken antero
iketan di keki-tangan dari Wan Tat, serta
silahken ia keloear poela ka pintoe pasang-
grahan,

Kioe Jauw San, Ja Liong menjataken menaloek.
Sin Siang Hoe, Thaij Wie melangscengken
perkawinan.

Arkian Soen Pin sesoedanja melepasken
Wan Tat boeat kadoea kalinja, siapa telah
balik koembali ka goenoengnja dengen peng-
rasaan amat mendongkol, sertalaloe siapken
poela iapoenja seantero pasoekan Liauw-lo,
oentoek bersedia boeat besok hari lakoeken
lagi pertempoeran mati-matian dengen fihak
Tie. '

Begitoelah pada hari kedoeanja, masi pagi
sekali Scen Pin soeda berdoedoek di pa-
sanggrahan besar dengen dihadepin oleh
sekalian panglima - panglimanja. Di mana,
Soen Pin kombali membri titah pada Gouw
Kaij dan Ma Seng boleh membawa pasoe-
kan pergi minta petang ka goenoeng Kioe
Jauw San; tetapi sama seperti kemarennja,
ini hari djoega, marika tjcema diperkenan-
ken boleh bikin kala, tiada boleh mereboet
kemenangan. Lebi djace poen ada dibri titah
pada itoe doea panglima soedara Sie, jalah
jang satcenja boleh memegang bendera Tjoe
Sin Kie, sedeng jang laen -weadjib awasin
dengen teliti sesoeatoe kedjadian maoepoen

pergerakan di medan perang.

Apabila soeda menerima itoe prenta, ke-
ampat panglima terseboet sigra djoega pada
berlaloe boeat mendjalanken kewadjibannja
masing-masing.

Adapoen Gouw Kaijj dan Ma Seng jang
membawa pasoekan madjoe sampe di depan
goenoeng, djoestroe sekali di sitce Wan
Tat jang membawa pasoekannja djoega telah

“toeroen ka bawah goenoeng; maka kedoea

fihak begitce berpapasan, zonder banjak bi-
tjara lagi satoe sama laen lantas sadja djadi
berantem dengen sengit sekali.

Waktoe perperang soeda berdjalan bilang
blas djoeroes, kedoea Sian Hong dari pa-
soekan Tje, telah pada balikin koedanja dan
melariken diri seaken-aken orang kala perang. .
Sedeng Wan Tat keliatan petjoet koedanja
memboeroe dari blakang dengen santer dan
ini semoea soeda dapet diliat dengen be-
toel sekali oleh itoe kedoea panglima soe-
dara Sie, jang setadian tinggal menoenggoe
di depan pasanggrahannja, sigra djoega de-
ngen beroentoen - roentocen orang laloe ki-
berken bendera Tjoe Sin Kie sampe tiga
kali, hingga Soen Pin di dalem pasanggrahan
jang dapet liat bergeraknja fapoenja ben-

~dera, tiada berajalan lagi laloe mocloetnja

.

kekemoer aer kesaktian, bertareng memba-
tja djampenja.

Sekedjapan mana, mega tebel mendadak
keliatan menoetoepin oedara, matahari djadi
ilang tjahajanja, scloeroeh djagat berada da-
lem kegelapan, orang tiada mendapet mem-
_ bedaken poela Timoer dan Barat atawa Sela- .
tan dan Oetara; ketjoeali di bawahnja soeatoe
sinaran terang jang remeng - remeng, orang
dapet liat samar -~ samar di hadepannja ada
berdiri seboeah goenoceng jang tinggi-besar.

Dengen pengrasaan goegoep dan pikiran
riboet, Wan Tat sambok koedanja dilariken
keras menoedjoe ka atas goenoeng. Dari
mana, ia palingken kepalanja menoleh ka
bawah, ternjata sekarang ia melaenken bisa
dapetken djalanan boeat naek ka atas goe-
goeng, tapi sebaliknja sama sekali tiada ter-
tampak ada djalanan boeat toeroen ka ba-
wah, hingga membikin bati dan pikirannja
terlebi - lebi kaloet, bingoeng dan goegoep
tiada kereean.®

Dalem keadaan begitoe roepa, sekoe-
njoeng-koenjoeng di koepingnja ada kede-
ngeran soeara fang teges dan tetep sekali
dart poehoen kajoe jang kena batjokannija .
sang kampak. Ia memandeng teliti sekali ka-
djoercesan dari mana datengnja socara, ter-

tampak olehnja tiada djace dari tempat fa
- berdiri, ada satoe toekang kajoe lagi mem-
batjok kajoe amat radjinnja.

,Eh, toekang kajoel" berseroe ia kemoe-
dian dengen soeara keras, ~,marilah lekas
dateng menoeloeng padakoe boeat oen-
djoekin akoe djalanan keloear dari sini.”

Si toekang kajoe mendenger itoe panggilan,
dengen tiada berkiser darl tempatnja, ke-
tjoeali brentiken sebentar iapoenja perker-
djaan membatjok, djace-djacean soeda me-
nanja katanja:

»Tetapi, bilang lebi doelce, siapakah kaoe
ini ?"'

.Oh,” djawab Wan Tat dengen roepa
koerang seneng, ,akoe ini jalah ada goe-
noeng Kioe Jauw San, goa Pie Lek Tong,
ampoenja Ja Liong bernama Wan Tat1“

.Hal Hal’ berkata lagi si toekang kajoe
dengen mendengerken soeara tertawaan nja-
ring, .kiranja kaoe ini ada satoe naga alas,
jang lebi~boeas daripada saekor matjan ga-
lak | Dari doeloe sampe sekarang, entah
soeda bebrapa banjak djiwa manoesia jang
tjilaka dan terbinasa di dalem tanganmoe ?
Hari ini, pembalesan Allah agaknja soeda
dateng, sehingga kaoe bakal moesti tinggal
terpendem di antara ini djoerang jang dalem,

atawa mati kelaparan di ini goenoeng jang
djarang kedatengan manoesia. Ach, akoe
tiada kescedian menoeloeng orang djahat
sematjem kaoe I :

Seabisnja berkata begitoe, seperti tiada ada
kedjadian apa-apa, si toekang kajoe kombali
meneroesken iapoenja perkerdjain membatjok
kajoe, tinggal Wan Tat jang djadi merasa
amat masgoel, mara dan gemes boeat itoe
tingka-lakee jang tiada memperdoeli dari si
toekang kajoe. - :

.Och,” pikirnja di dalem ‘hati dengen
menggroetoe, ,kaloe kaoe memang tiada
maee membri pertoeloengan, ja, sceda ; tapt
kenapa berbalik kaoe memaki dan soempa-
hin begitoe roepa padakoe ? Tiada apa, se-
lagi sekarang akoepoenja keadaan sanget
terantjem, akoe perice lebi banjak : sabar
dan berlakoe manis sebrapa bisa, oentoek

“sampe dia mace menoeloeng padakoe, baroe
kemoedian sesoeda terlepas dari ini kesoe-
sahan, pelahan-pelahan akoe boleh membikin
peritoengan centoek membales panasarankoe
ini.* J >

,Ja, enko toekang kajoe,” memanggil poela

fa kemoedian dengen soeara lebi empoek
kedengerann’}a, ,memang djoega sebetoelnja
ini goenoeng akoe belon perna dagengin,

maka tiada mengetahoei apakah di depan ini
entah ada djalanan boeatkeloear ? Toeloeng-
lah kaoe menerangken padakoe atawa se-

‘kalian oendjoekin djalanan boeat toeroen ka

bawah; sedeng kemoedian akoe pasti tiada
loepaken boedimoe itoe dengen membales
sama oepahan sepantesnja.’’ '

_ wAken tetapi,” berkata achirnjasi toekangy
kajoe, ,kace berada di tebing goenoeng se-

- blah sana, sedeng akoe berada di peentjak

seblah sini, roempoet dan poehoen-poehoen
kajoe ada begitoe lebat, merintangin sanget
bagi perdjalanan, hingga soeker sekali boeat

" akoe bisa membri pertoeloengan padamace.”

»Dan kaoe liat, di blakang akoe ada be-

.gitoe gelap:goelita, ‘tjara begimana akoe bisa

mengenalin djalan boeat sampe ka sanal”
.Kaloe begitee, kaoe boleh pasang kce-
ping oentoek mendengerin akoepoenja sedi-
kit penoetoeran,* kata lagi si toekang kajoe
jang lantas me,.mjamboe-hg teroes dengen se-
kean pata jang dioetjapken seperti sairan,
boenjinja :
» Toekang kajoe membrita hadepan Taij Ong,
Dengerin satoe-persatoe akoepoenja omong;
Berdjalan teroes toedjoe paal zonder kalong,
Barge ada djalanan keloear, sebagi ditjolong."

Kedoea tangan haroes berpegangan de-
ngen tegoe,
Djangan takoet, hati koedoe tetep dan

kakoe;

. Satoe kali tangan terlepas, tjilakalah
soenggoe,

Njawa melajang, badan remoek seperti
diloekoe.

" Naek ka atas, poentjak goenoeng ta’berwa-
tesan,

Toeroen ka bawah, naga liar berpapasan;

Seabisnja sarang naga liar pengabisan,

Ada lobang oeler berbisa kedapetan lantasan.

Di sitoe, keliatan bebrapa oeler kem-
bang poeti,

Melalat - melilit 10.paal pandjangnja
seperti;

Apabila itoe tempat soeda bisa diliwati,
Terdapet sarangnja matjan galak jang
mengganti.

Memandeng dari djace, mirip benteng kota,
~ Meliat di deket, njatalah mega gelap-goelita;,
'.Men{]goE kirl, delapanpoeloe kali rata - rata, ~
Membiloek kanan, sembilanpoeloe tindakan

; njata.

® i

Dengen tertjenggang,  orang nanti da-
petken di sana,

Ada berdiam sekocempoelan nopa-nona;
Semoea tjanttk dan eilok tiada ternjana,
7 Dikepalai siloeman toea jang genict dan
hina.

Sembarang waktoe marika memegat perdja-
lanan,
Menerbitken rasa rewan dan keheranan;

Kaloe sadjaangkaoe terpikat atawa ketahanan,

Secemoer idoep aken telantar dan kapiran:

Sekean banjak monjet-monjet  tangan
terboeka,

Qesahaken waroeng klontong barang
‘aneka ;

Tjobalah ka sana dan tanja pada marika,
Sigra djoega djalanan toeroen, kaja be-
rada di moeka.”

Apabila Wan Tat soeda mendenger orang
poenja sairan ini, ia leletin' lidanja begitoce
roepa seraja berkata:

»Ach, toekang kajoe, djanganlah kace
bohongin akoe dengen ini berbagi-bagi ke-
adaan jang menakoetin dan moestail sekali
perdjalanan di sini boleh ada begini banjak

rintangan maoepoen bahaja? Aken  tetapi,
enko toekang kajoe, soekalah membri pet-
toeloengan padakoe.”

. Boeat menoeloeng padamoe, djoega boe-
kan ada perkerdjaian terlaloe seeker. bagi
akoe,” katanja kemoedian si toekang kajoe
itoe, ,asal sadja soeka menoercet satoe ma-
tjem atcerankoe.

.Kaloe sadja kaoe memang soeka menoce-
loeng padakoe,” memastiken Wan Tat peela,
.»djangan bilang tjeema satce matjem atoeran,
sekali poen sepoeloe matjem sama sekali,
toch traseroeng akee aken sceka djeega
menoeroet. . -

- ,Baeklah, kaloe begitoe,” membilang lagi
si toekang kajoe, akoe di sini ada poenja
sebeeah krandjang lengkep dengen talinja
jang koeat, nanti akoe kasi toercen ka ba-
wah dan kaoe lebi doeloe haroes tjopotin
seantero pakean perangmoe, berikoet itoe
kampak di tangan, taro dengen baek dalem
krandjang, agar akoe lebi doeloe bisa geret
naek ka atas, baroe kemocedian toeroenin
poela krandjang ka bawah oentoek ganti
menggeret kaoe naek ka atas sini.”

— ,Kaloe begitoe, tiadakah bakal djadiﬂter- '

laloe berabe, boekan sadja akoe moesti salin

dan pake pakean doea kali, tapi djoega kaoe

S;‘

meesti boeang tenaga boeat lakoeken doea
kali menggeret ini krandjang. Dari itee, tiada -
lebi baek satoe kali djalan sadja dan semoea
apa lantas beres.*

— ,Kaloe erang bersama pakean perang
berdoedoek mendjadi satoe dalem krandjang;
icoe aken ada terlaloe berat boeat ini
krandjang, hingga ada berbahaja  boeat di-
geret naek, atawa kaloe sadja talinja kedja-
dian poetoes dan orangnja teeroet djate ka

‘bawah, tiada bisa disangkal lagi pasti aken

antjoer remoek seolah-olah Phia-daging.”

~—,Ja, ini perbilangan djoega betoel se-
kali! Baeklah, kaoe boleh lantas kasi toe-
roen itoe krandjang kemari boeat geret naek
terlebi doeloe akoepoenja kampak dan pa-
kean perang, kemoedian baroe pikir lebi
djace tindakan mana jang baek.”

Si toekang kajoe lantas sadja - pinda lebi
naek ka atas peentjak, soepaja tiada terlaloe
njelengseng dengen djoercesan di mana
Wan Tat lagi berdiri, baree kemoedian ia
lepasken toeroen ka bawah itoe krandjang;
sedeng Wan Tat poen selekasnja telah me-
njopot lapoenja pakean perang dan_ taro
baek di dalem krandjang, sembari kemoedian
kaokin si toekang kajoe boeat sigra geret
naek itoe krandjang ka atas.

" Toekang kajoe poen lantas tarik nack ta- |
linja serta menggeret itoe krandjang ka atas, J
ambil keloear sang kampak bersama pakean
perang itoe, baroe kemoedian lepasken poela
krandjang toeroen ka bawah.

Achirnja Wan Tat tertampak soeda ber-
doedoek di dalem krandjang itce dan ber-
bareng kaokin poela boeat si toekang kajoe
lantas menggeret naek ka atas.

»Bagoes,” katanja si toekang kajoe, ,soe-
paja akoe bisa leloeasa menggeret dan kaoe
tlada sampe terlaloe membikin gontjangan
pada krandjang, baeklah menoetoepin rapet
sepasang matamoe.‘’

Oleh kerna berada di bawah angin, apa-
bolehboeat Wan Tat menoeroet sadja se-
soeatoe perbilangan orang, menoetoepin ke-
doea mata serapet-rapetnja, samentara di
koepingnja ‘itoe saat melaenken ada terde-
nger soeara berkestar-kesioernja angin dan
badannja dirasaken seolzh olah ada digeret
teroes naek ka oedara.

»Adoeh!” berkata si toekang kajoe de-
ngen sekoenjoeng-koenjoeng, ',kaoepoenja
badan tiada kira ada begitoe berat, membikin
akoepoenja tenaga seolah-olah soeda keabi-
san sama sekali. Apabolehboeat, samentara

“ini akoe kapaksa tjantjang doeloe ini tali di




sabang kajoe dan balik poelang doeloe ka
roemakoe boeat tangsel peroet dengen nasi,
kaloe nanti soeda kenjang, baroe akoe da-
teng kombali oentoek geret kace naek ka
atas I”

.Oh, enko toekang kajoe,” berkata Wan
Tat dengen amat bingoeng dan hati ber-
debar-debaran, ,kacepoenja bitjara ini ter-
- njata ada saenaknja sadja, tjoema pikir aken
kepentingan sendiri, dengen meloepaken
laen orang ampoenja djiwa, baek mati baek-
poen idoep. Kace tjantjang dan gantoeng
akoe di tjabang kajoe, sendeng sendirinja pergi
poelang makan nasi, seandenfa ini tali poe-
toes atawa ini tjabang pata, begimanakah
djadinja nanti 7"

.Sebetcelnja memang djoega peroetkoe
ini waktoe ada terlaloe kosong, sehingga
tiada mempoenjai tenaga sama sekali boeat
menarik terces padamoe,’’ katanja lagi si
toekang kajoe, ,.tetapi kaloe sekarang kaoe
ada begitoe ketakoetan boeat akoe pergi
poelang makan; baeklah, akoe poen tiada
hendak terlaloe menjiksa hati dan pikiran-
moe, hanja kaoe boleh toeloeng petikin sa-
dja bebrapa bidji boeah Tho jang ada di
poehoen deket badanmoe, oentoek akoe
" menangsel peroetkoe. Ja, boeat mengerdja-

ken itoe, kaoe perloe boeka sebentar ke-
doea matamoe boeat piliken boeah jang
mateng-mateng, sedeng kemoedian begitoe
tenagakoe soeda ada poela, tentoe akoe bisa
geret naek dirimee sampe slamet betoel~
betoel.”

»Ja, beginilah memang ada terlebi bagoes,
katanja Wan Tat jang pelahan-pelahan laloe
memboeka kedoea matanja.

Begitce, matanja soeda terpentang lebar,
heran, sama sekali ia soeda tiada menampak
kaloe di depan matanja ada terdapet goe-
noeng jang besar, maoepoen boekit jang
tinggt ; djoega tiada keliatan ada terdapet
pepoehoenan atawa rimba jang lebat, hanja
sekarang ja melaenken dapetken dirinja ada
mengglantoeng tinggi-tinggi di atasnja se-
boezh tiang bendera, sedeng Socen Pin poen
ada tertampak dengen djoeba birce dan
kopiah pertapadn, berdiri begitce roepa di
tana datar.

.Ha, Wan Tat!” Demikian kedengeran
Soen Pin telah menanja: , Kaoe liat, dirimoe
sekarang kombali soeda ditangkep olehkoe
dengen djalan di tenga-tenga oedara. Begi-
mana, apakah kace masi djoega tetep ber-
&epala batoe boeat tiada maoe akoehi akoe-
poenja kesaktian tinggi ?”

-

.Oh, ja," sacetnja Wan Tat hemoedian
dengen roepa amat terheran - heran, ,Soe
Hoe ampoenja kesaktian dan kebisain jang
amat Liehaij, sekarang akoe baroe menge-
tahoei betoell Lepaskenlah akoe toeroen
dari sinl dan akoe aken serahken diri boeat
menaloek dengen sepenoenja hati.”

.Kaloe begitoe,” kata lagi Soen Pin, ,se-
perti tadi, kaoe sekarang boleh merapetin
poela kedoea matamoe.”

Woan Tat menoeroet itoe perbilangan dan
meremin kedoea matanja begitoe rapet.
Berbareng itoe ia tjoema dapet denger Soen
Pin ampoenja satoe sceara bentakan jeng
membilang : ,Hajo, moendoer!” Dan seke-
djapan itoe djoega, fa kombali dapetken
sang tiang bendera soeda tiada tertampak,
sedeng dirinja ia dapetken hanja lagi berdoe-
doek di atas sebidang tana datar.

.Hal’ katanja Wan Tat dengen bersorak
lantaran kagoem, ,sesoenggoenja Soe Hoe
ampoenja kebisain ada sakti sekalil Maka
sekarang, dengen keridlahan hati akoe soeka
menaloek, tapi Soe Hoe, apa akoe bcleh
menanja itoe goenoeng besar, itoe rimba
lebat dan itoe tiang bendera, sebenernja se-
karang soeda pergi ka mana?”

sInilah ada sedikit permaenan dari ilmoe

Pat Boen Toen Hoat,” djawab Soen Pin,
~dengen apa dalem sekedjapan mata, maoce A
digikin ada lantas ada, maoe dibikin linjap
lantas linjap, zonder memboeang sedikitpoen
ketjapean.* i ‘ i
Abis mendenger ini perkataizn, Wan Tat
sigra madjoe bebrapa tindakan ka depan dan
kemoedian djatoken diri berloetoet di hade-
pan Soen Pin, boeat njataken iapoenja ke-
soenggoean hatl menaloek; sesceda mana,

. baroelah ia mengikoet Soen Pin bersama-
sama masoek ka dalem pasanggrahan besar,
goena mendjoempaken Lo Ong. '

»Sin tiga kali beroentoen kasi lepas pada

L

Wan Tat, jalah kepingin seepaja dalem hati-
nja ada kesoenggoean dan keridlahan boeat
menaloek,” begitoe Soen Pin lebi doeloe
ada membilang pada Lo Ong, .apalagi dia
ini ada teritoeng doenia ampoenja panglima
matjan jang ‘nomer satoe, hingga antero Tjhit
Kok boleh dibilang tiada ada satoe jang tiada;-f'—‘ “
mendjadi gentar begitoe mendenger dia- .
poenja -nama fang tersoehoer. Sekarang ini,® - ‘i3
ses,oe‘danja,kita bisa dapetken padanja boeat
Abgjrkerdja‘ goena Tje Kok, barang pasti laen-
laen negri bakal lekas dateng menjembah-
ken pertanjain menaloek atas kemaocean

sendirl."

Tentoe sadja itoe keadain soeda mem-
bikin Lo Ong boekan mazen girangnja, serta
tralcepoet adaken perdjamoean.

rtha] Wan Tat menalcek kapada fihak
Tie, biarlah kita toenda doeloe, hanja seka-
rang baeklah mengadjak pembatja aken balik
meniltk keadaan di fihaknja kawanan penja-
moen terseboet.

Adapoen itce satoe pasoekan Liauw-lo
jang tadinja telah mengikoet Wan Tat ma-
djoe ka peprangan, tempo menampak dan
ketahoei marikapoenja Taij Ong soeda ter-
tawan oleh fihak moesoe, sigra djoega pada
lari sipat - koeping, balik poelang ka goe-
noengnja merapportken hal ini pada Lie Bok
dan Tck Kho Tan.

Mendenger begitoe, kedoea orang ini boe-
kan maen terkedjoet dan morkanja, seraja
membilang :

» Toeroet rapportan bahoea dia telah me-
naloek pada negri Tje, tetapi ini poen be-
lon ketahoean pasti entah bener, entah
djoesta ? Maka biarlah sekarang, ada lebi
baek kita bersama-sama toeroen goenceng,
ticba menoeloeng aken Wan Toako bisa
: direboet -poelang kombali: Abis perkaral”
' Begitoe soeda mengambil ini ketetepan,

kedoea orang itoe sigra djoegafi-qemake pa-

-
-

kean perang masing-masing, laloe kemoedian
membawd seanterc pasoeckannja jang ada;
berdjoemblah kira - kira ampir ampatriboe
djiwa, langsoeng pada memboerce toercen
ka bawah goenceng dan madjoe sampe di
depan pasanggrahan dari fihak Tie. Di mana
iaorang berbareng pada mendengerken soe-
ara sorakan perang jang amat gemoeroeh,
‘seolah-olah sampe menggeterken boemi ra-
sanja. Samentara di antara marikapoenja so-.
rakan jang rioeh itoe, tiada brenti ada ke-
dengeran dioetjapken sercehan boeat minta
dikasi kombali Wan Tat. :
Hal ini, oleh Kie Pzij Khoa soeda lantas &
dirapportken ka dalem, sedeng Soen Pin ¢
tiada berajal poela sigra menitah Gouw Kaij
dan Ma Seng boleh lantas mengepalai satoe
pasoekan balatentara pergi’ kelcear boeat
menjamboet perang, tapi djoega moesti be-
laga kala dan tiada boleh ambil kemenangat .
Kedoea panglima itoe setelah menerima
ini }ltab, sekoetika djoega marika soeda lan--
tas membawa pasoekannja keloear pasang-
grahan dan madjoe ka meédan perang, ]ang'
begitoe kedoea fihak soeda berhadepan satce
sama laen, zonder banjak bitjara lagi lang-
soeng saling berantem dengen seroe sekall.
Koettka berperang kira-kira soeda berdja-

Ian tiga atawa ampatpoeloe djoeroes,. Gouw
| Kzij dan Ma Seng sigra djoega berbareng
'» baiikin kepala koedanja dan melariken diri
~ dengen tjepet dari sitoe; samentara Lie Bok

- bersama Tok Kho Tan selakoe kalap ada
mengedjer dari blakang.

Betoel di itoe tempo, Soen Pin soeda
#ja iapoenfa doaan Liok Kak Leng Boen,
‘jang dalem sekedjapan sadja langit soeda
~ tiada bertjahzja dan boemi gelap - goelita,
“membikin Lie Bok dan Tok Kho Tan am-

poenja -hati djadi bingoeng serta pikiran
kaloet. Dalem keadaan begitoe, sekoenjoeng-
koenjoeng marika merasaken badannja se-

} .clah-olah ada terangkat naek ka atas oedara,
: sedeng kemoedian kedengeran ada berboeniji

satoe soeara keras berbareng kedoea orang

itoe bersama-sama koedanja telah ketjegoer

-masoek di dalem djeerang jang djaoce ka

bawah.

_~ Samentara itoe, ada kedengeran lagi Soen

Pin di atas dengen soeara keras telah ka-
_okid soldadoe - soldadoenja sembari meme-

renta boeat selekasnja angkoet bawa dateng

sebanjak - banjaknja pasir dan batce - batoe
} _oentoek dilemparin dan ditimpoekin ka ba-

wah, soepaja itoe djoerang bisa diceroek
rata boeat koeboer idoep - idoepan marika

berdoea. : :
Lie Bo‘s bersama Tok Kho Tan koetika
mendapét denger itoe prentahan, sigra djoe-

ga dari bawah marika berkaok-kaok derngen
soeara keras, katanja: o

.Scen Soe Hoel Oh, Soen Soe Hoel
Kasilah ampoen kitaorang berdoea ampoenja
djiwa. Kitaorang nanti dengen ridlah b&ti
soeka menaloek.” :

,Seandenja bener -bener kaoerang maoce !
menaloek bolehlah lantas meremin matanja .
masing-masing,“ berkata Soen Pin, ,soepaja
akoe nanti bisa menoeloeng kaoeorang ber-
doea keloear dari ini djoerang.”

Lie Bok dan Tok Kho Tan apabila men-
denger abis ini perbilangan, sigra djoega
pada merapetin kedocea matanja; sedeng
Soen Pin lantas kedengeran membentak satoe
soeara katanja: ,Moendoer!* :

Kapan faorang soeda diperkenanken bolch
boeka poela matanja, tertampaklah di sitoe
tiada ada terdapet djoerang jang dalem,
selaennja daripada sebidang tana datar fang
teramat loeas, ~

~ (Aken disampoeng).

